
2023-yil 21-dekabr, ¹ 272 (8615) Payshanba Saytimizga o’tish uchun QR-kodini 
telefoningiz orqali skaner qiling.

2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Raqamli boshqaruv markazida 
“O‘zbekiston — 2030” strategiyasiga 
muvofiq amalga oshirilayotgan ishlar 
taqdimoti o‘tkazildi. Ma’lumki, bu 
strategiyada mamlakatimizni mintaqaviy 
“IT-xab”ga aylantirish maqsadi belgilangan. 
Bu davlat boshqaruvi va sohalarni 
raqamlashtirish, aloqa infratuzilmasini 
yaxshilash, IT ta’limni rivojlantirish kabi 
ko‘p omillarni talab etadi.

Keyingi yillarda ushbu yo‘nalishlarda 
katta o‘zgarishlar bo‘ldi. Axborot 
texnologiyalari subyektlari uchun yaratilgan 
sharoitlar va imtiyozlar natijasida bunday 
korxonalar va ish o‘rinlari soni, xizmatlar 
eksporti ortib bormoqda. Xususan, 
2017-yilda yurtimizda IT kompaniyalar 
soni 147 ta bo‘lgan bo‘lsa, hozirda 1 ming 
600 taga yetgan. Ish o‘rinlari ham qisqa 
vaqtda 10 baravar ko‘payib, 24 mingtadan 
oshgan. 2017-yilda 600 ming AQSH dollari 
bo‘lgan eksport hajmi joriy yil yakuni bilan 
300 million dollardan oshishi kutilmoqda.

“My.gov.uz” yagona portali orqali 
bugungi kunda 8 milliondan ortiq aholi va 
tadbirkorlar 570 turdagi onlayn xizmatdan 
foydalanmoqda.

Ijro intizomi yagona tizimi — “ijro.gov.
uz” orqali davlat idoralari va ularning quyi 
bo‘g‘inlari xodimlari tomonidan 28 millionta 
hujjat elektron ayirboshlangan.

Prezidentimiz bu tizim rahbarlarning 
ongi va mas’uliyatini o‘zgartirganini 
ta’kidlab, hujjatlar integratsiyasi va 
sifatini yaxshilash, ijro intizomi nazoratini 
kuchaytirish bo‘yicha ko‘rsatmalar berdi.

2022-yilda BMTning “Elektron hukumat” 
reytingida mamlakatimiz 18 pog‘ona 
yuqorilab, 69-o‘rinni egalladi. 2030-yilga 
borib, ushbu reytingda birinchi o‘ttiztalikka 
kirish bo‘yicha yillik chora-tadbirlar ishlab 
chiqilgan.

Shuningdek, “O‘zbekiston — 2030” 
strategiyasida IT xizmatlar va dasturiy 
mahsulotlar eksporti hajmini 5 milliard 
dollarga yetkazish maqsadi belgilangan. 
Buning uchun hududlarda IT infratuzilmani 
va venchur bozorini rivojlantirish, “local to 
global” tamoyili orqali mahalliy korxonalarni 
eksportga olib chiqish, yurtimizda xalqaro 
kompaniyalarning ofislarini ochish kabi 
ko‘plab choralar ko‘zda tutilgan. Shu 
maqsadda ikki tomonlama soliqqa 
tortishning oldini olish, IT-Park hududida 
Angliya huquqini joriy etish, rezidentlar 
uchun soliq imtiyozlarini 2040-yilgacha 
uzaytirish, umuman, bu sohaga 100-yillik 
qulaylik yaratish bo‘yicha takliflar 
muhokama qilindi.

Davlat rahbari mamlakatimizning 
axborot texnologiyalari, turizm, investitsiya 
salohiyatini mujassamlashtirgan yaxlit 
imijini yaratish bo‘yicha ko‘rsatma berdi.

Taqdimotda sohaga ixtisoslashtirilgan 
ta’lim to‘g‘risida ham axborot berildi. 
So‘nggi uch yilda IT o‘quv markazlari 
soni 300 dan oshdi. “Bir million dasturchi” 
loyihasi doirasida ta’lim olib, sertifikatga 
ega bo‘lgan yoshlar soni 1 million 200 ming 
nafarni tashkil etdi. O‘tgan yildan boshlab 
xalqaro IT-sertifikatlarga o‘qish xarajatlarini 
50 foizgacha qoplab berish yo‘lga qo‘yildi. 
215 ming nafar yosh xalqaro onlayn 
kurslarni bitirib, sertifikat oldi.

Bularni davom ettirgan holda kelgusi 
yildan boshlab har yili 5 ming nafar iqtidorli 
yoshni saralash, o‘qitish hamda xalqaro 
mehnat bozoriga tayyorlash tizimi joriy 
etiladi. Xorazm viloyatida “Al-Xorazmiy 
vorislari” loyihasida o‘qitish boshlanadi. 
Umuman, IT sohasida 300 ming nafar 
yoshni xalqaro kompaniyalar talabiga mos 
dasturlar asosida tayyorlash va ish bilan 
ta’minlash rejalashtirilgan.

Shu yerda kosmik geoaxborot tizimi 
orqali suv omborlari hamda yer qa’ridan 
foydalanish holatlarini monitoring qilish 
dasturi haqida ma’lumot berildi.

Prezident vazirlikning “UZINFOCOM 
— Yagona integrator” ofisida yaratilgan 
sharoitlarni ko‘zdan kechirdi, mutaxassislar 
bilan suhbatlashdi.

— Sizlar hozirgi islohotlarda bizning 
eng ishongan kuchimiz. Kelajakda sizdek 
mutaxassislarga ehtiyoj yanada oshadi. Har 
bir soha va hudud raqamli texnologiyalar 
bilan hamohang rivojlanmasa, mamlakat 
rivojlanmaydi, — dedi Shavkat Mirziyoyev.

Shu yerda sun’iy intellekt asosida 
biometrik identifikatsiya qilish, sog‘liqni 
saqlash sohasini raqamlashtirish, elektr 
ta’minoti billingi bo‘yicha axborot berildi. 
Davlatimiz rahbari ijtimoiy sohalar, 
ayniqsa, tibbiyot sohasining raqamli 
tizimini takomillashtirish, odamlarni rozi 
qilish zarurligini ta’kidladi.

Prezidentimizga Samarqand 
viloyatining Nurobod tumanida tashkil 
etilgan “IT Village” haqida so‘zlab berildi. 
Bu majmua 1 — 9-sinf o‘quvchilarini 
axborot texnologiyalari bilan tanishtirish va 
bunga qiziqtirish, ularga ilk ko‘nikmalarni 
o‘rgatishga qaratilgan.

Davlatimiz rahbari bunday majmualarni 
barcha hududlarda barpo etish bo‘yicha 
topshiriq berdi.

Shundan so‘ng Prezident Shavkat 
Mirziyoyev raisligida tarmoq va hududlarda 
axborot texnologiyalarini rivojlantirish 
hamda davlat boshqaruvini raqamlashtirish 
bo‘yicha ustuvor vazifalar yuzasidan 
videoselektor yig‘ilishi o‘tkazildi.

Zamon talabidan kelib chiqib, 
mamlakatimizda aloqa infratuzilmasini 
yaxshilash, soha va tarmoqlarni 
raqamlashtirishga katta e’tibor 

qaratilmoqda. Joriy yilning o‘zida ta’lim, 
bank, moliya, bojxona, qishloq xo‘jaligi, 
geologiya, kadastr kabi sohalarni raqamli 
transformatsiya qilish doirasida 100 ta 
dasturiy loyiha ishlab chiqilgan. 500 dan 
ziyod yangi IT kompaniyalari tashkil etilib, 
sohaga 475 million dollar to‘g‘ridan-to‘g‘ri 
xorijiy investitsiya kirib kelgan.

Yil yakuni bilan sohada xizmatlar hajmi 
10 trillion so‘m bo‘lishi, eksporti esa 300 
million dollardan oshishi kutilmoqda. Bu 
ko‘rsatkich Toshkent, Samarqand, Andijon 
viloyatlarida yuqori sur’atlarda o‘sdi. 
Surxondaryo viloyatida ham ilk bor IT 
xizmatlar eksporti yo‘lga qo‘yilib, bir million 
dollardan oshdi. Hududlarda 20 mingdan 
ortiq yoshlar mustaqil shug‘ullanib, xalqaro 
onlayn platformalar orqali yaratgan 
mahsulotini chetga sotgan.

Yig‘ilishda soha rivojiga qo‘shimcha 
sharoitlar yaratilishi belgilandi. Unga ko‘ra:

— IT kompaniyalari hududlardagi bo‘sh 
turgan binolarga bir yil muddatga bepul 
joylashtiriladi;

— iqtidorli dasturchilarga bir yil ichida 
bo‘lib-bo‘lib to‘lash sharti bilan kompyuter 
va texnikalar beriladi;

— 50 dan ortiq IT mutaxassislarni ishli 
qilgan kompaniyalarning bir yil davomidagi 
ish haqi xarajatining 15 foizgacha qismi 
qoplab beriladi;

— eksportchi korxonalarga 
chetdan ekspert jalb qilish, xalqaro 
konferensiyalarda qatnashish 
xarajatlarining 50 foizi kompensatsiya 
qilinadi.

Shuningdek, IT-Parkni xalqaro 
miqyosga olib chiqish uchun Germaniya 
va Saudiya Arabistonida uning shu’ba 
korxonalari ochiladi.

Umuman, shunday yangi imkoniyatlar 
hisobiga, 2024-yilda IT xizmatlari hajmini 

ikki barobar oshirish mumkinligi ko‘rsatib 
o‘tildi.

Bunga erishish uchun, avvalo, chet 
tili va texnologiyalarni biladigan kadrlar 
zarur. Shu bois Raqamli texnologiyalar 
vazirligiga kelgusi yilda 8 ming nafar eng 
iqtidorli yoshni saralab, nufuzli xalqaro 
kompaniyalar talabiga mos dastur asosida 
o‘qitish vazifasi qo‘yildi.

Shuningdek, kelgusi yildan “Har bir 
mahallada kamida ikki nafar dasturchi” 
loyihasi boshlanishi, AQSHlik hamkorlar 
bilan “Inklyuziv raqamlashtirish” loyihasi 
doirasida 20 ming aholi bandligi 
ta’minlanishi aytildi.

2026-yilda Xalqaro informatika 
olimpiadasi ilk bor mamlakatimizda 
o‘tkaziladi. Bunga tayyorgarlik ko‘rish 
uchun tanlovlar o‘tkazilib, salohiyatli 
o‘quvchilar tanlab olinadi, xorijdan malakali 
murabbiylar jalb qilinadi.

Davlatimiz rahbari raqamlashtirish 
mahalladan boshlanishi kerakligini 
ta’kidladi.

Hozir mahalla tizimi xodimlari planshet 
va kompyuter bilan ta’minlangan. Lekin 
ulardan to‘la foydalanilmayapti. Masalan, 
yoshlar yetakchisiga subsidiya olish 
uchun murojaat qilgan fuqaro haligacha 
mahalla raisi, hokim yordamchisi yoki 
bandlik bo‘limidan ishsizlik to‘g‘risida 
ma’lumotnoma olib kelishga majbur.

Shu bois mutasaddilarga “Raqamli 
mahalla” yagona platformasini ishga 
tushirish va “mahalla yettiligi”ni raqamli 
tizimlardan foydalanishga o‘qitish 
topshirildi.

Yig‘ilishda vazirlik va tarmoqlardagi 
raqamlashtirish holati tahlil qilindi. 
Iqtisodiyot tarmoqlarida tannarxni tushirish 
faqat va faqat raqamlashtirish orqali bo‘lishi 
ta’kidlab o‘tildi.

Ayrim vazirlik va idoralarda 
raqamlashtirish ishlari sustligi qayd etildi. 
Masalan, “Raqamli sog‘liqni saqlash” 
loyihasi, tibbiy sug‘urtani joriy qilish 
kechikyapti. Onkologik kasallarning 
elektron reyestri yo‘qligi sababli ularga 
nafaqalar to‘lashda qiyinchilik bo‘lmoqda. 
Qishloq xo‘jaligida pestitsidlar savdosi va 
qo‘llanilishi bo‘yicha raqamli nazorat tizimi 
joriy qilingani yo‘q. Toshkent shahrida 
aholi tomonidan ijobiy qabul qilingan “Xalq 
nazorati” tizimi o‘z holiga tashlab qo‘yilgan. 
Bu qoloqliklarni tezda bartaraf etish, har 
bir sohada raqamlashtirishni jadallashtirish 
zarurligi qat’iy ko‘rsatib o‘tildi.

— Raqamlashtirishga e’tibor qilmagan 
rahbar korrupsiyaga qarshi kurashishga 
intilmagan deya baholanadi, — dedi 
Prezident.

Soha infratuzilmasi, xususan, internet 
tezligini yaxshilash masalasiga e’tibor 
qaratildi. Ayrim hududlarda internet tezligi 
pastligi, xalqaro magistral yo‘llarning 
20 foizi mobil internet bilan qamrab 
olinmagani ko‘rsatib o‘tildi. Kelgusi yilda 
raqamli infratuzilma uchun 600 million 
dollar investitsiya jalb qilinishi aytildi.

Shu bilan birga, kiberxavfsizlikni 
kuchaytirish, barcha elektron to‘lov tizimlari 
uchun bu borada yagona talablarni ishlab 
chiqish zarurligi ta’kidlandi.

Umuman olganda, kelgusi yilda axborot 
texnologiyalari xizmatlari hajmini 20 trillion 
so‘mga, eksportni 800 million dollarga 
yetkazish, tarmoqlarda 130 ta axborot 
tizimini joriy qilish va 750 ta davlat xizmatini 
to‘liq raqamlashtirish vazifasi belgilandi.

Davlatimiz rahbari sohadagi dolzarb 
masalalar yuzasidan vazirlar, hokimlar va 
yosh dasturchilar bilan muloqot qildi.

O‘zA.

RAQAMLASHTIRISH SOHASIDAGI  
DOLZARB MASALALAR MUHOKAMA QILINDI

Prezident Shavkat Mirziyoyev 20-dekabr kuni Raqamli texnologiyalar vazirligiga tashrif buyurdi.

Robert BLYUM:

O‘zbekiston demokratik islohotlarni  
amalga oshirish, hamkorlikni mustahkamlash orqali 

rivojlanish sari yuz tutdi
Mamlakatimizning Jeneva shahridagi BMT huzuridagi doimiy 

vakolatxonasi tomonidan davlatimiz Konstitutsiyasi qabul 
qilingan kunga bag‘ishlangan brifing va Robert Blyumning 
“O‘zbekiston: Markaziy Osiyo durdonasi” kitobining taqdimoti 
bo‘lib o‘tdi.

Tadbirda diplomatik korpus, 
xalqaro va nodavlat tashkilotlar, 
shuningdek, Shveysariya ommaviy 
axborot vositalari vakillari ishtirok 
etdi.

Brifing qatnashchilariga “In-
son — jamiyat — davlat” tamoyili 
hamda “Inson qadri uchun” g‘oyas-
ini targ‘ib etishni nazarda tutuvchi 
O‘zbekistonning yangi tahrirdagi 
Konstitutsiyasi mazmun-mohiyati 

E’tirof

BMT BOSH ASSAMBLEYASI O‘ZBEKISTON TOMONIDAN 
ILGARI SURILGAN MARKAZIY OSIYONING 
EKOLOGIK TAHDIDLARI TO‘G‘RISIDAGI 

REZOLYUTSIYANI BIR OVOZDAN QABUL QILDI
Shu yilning 19-dekabr kuni BMT Bosh Assambleyasi O‘zbekiston 

Prezidenti Shavkat Mirziyoyev tashabbusi bilan ishlab chiqilgan 
“Markaziy Osiyo global iqlim tahdidlari qarshisida: barqaror rivojlanish 
va farovonlik yo‘lida mintaqaviy birdamlikni mustahkamlash” 
rezolyutsiyasini bir ovozdan qabul qildi.

Rezolyutsiya matnini ishlab 
chiqish va kelishish bo‘yicha 3

Unda Senat, hukumat a’zolari, 
vazirlik va idoralarning vakillari, 
Senat huzuridagi Yoshlar parla-
menti a’zolari hamda ommaviy 
axborot vositalari xodimlari qat-
nashdi.

Videokonferensaloqa tarzida 
o‘tkazilgan yalpi majlisni Oliy Maj-
lis Senati Raisi Tanzila Norboyeva 
olib bordi.

Yalpi majlis Senatning “You-
Tube” tarmog‘idagi sahifasi orqali 
to‘g‘ridan-to‘g‘ri yoritib borildi.

Dastlab Senatning qirq sak-
kizinchi yalpi majlisida “2024-yil 
uchun O‘zbekiston Respublikas-
ining Davlat budjeti to‘g‘risida”-
gi qonun senatorlar tomonidan 
ko‘rib chiqildi.

Muhokamalar jarayonida 
2024-yilda mamlakatimiz iqtisodi-
yotida yalpi ichki mahsulotning 
o‘sish sur’atlari 5,6-5,8 foiz mi-
qdorida bo‘lishi kutilayotganligi 
qayd etildi.

Qonunda 2024-yilda konsoli-
datsiyalashgan budjet daromad-
lari 375,0 trillion so‘m miqdorida, 
xarajatlari esa 427,6 trillion so‘m 
miqdorida rejalashtirilgan hol-
da konsolidatsiyalashgan budjet 
52,6 trillion so‘m yoki yalpi ichki 
mahsulotga nisbatan 4 foiz mi-
qdoridagi taqchillik bilan shakllan-
tirildi.

Ta’kidlanganidek, Davlat bud-

O‘zbekiston Respublikasi Oliy Majlisi Senatining 
qirq sakkizinchi yalpi majlisi to‘g‘risida

AXBOROT

hukumatlararo muzokaralar 
jarayoni BMTning Nyu-Yorkdagi 

qarorgohida joriy yilning oktabr-
noyabr oylarida bo‘lib o‘tdi. 
Maslahatlashuvlarda dunyoning 
barcha qit’asidan, jumladan AQSH, 
Rossiya, Xitoy, Fransiya, Buyuk 
Britaniya, Germaniya, Kanada, 
Avstraliya, Saudiya Arabistoni, 
Misr, Argentina, Braziliya, Meksika 
kabi yuzdan ortiq davlatlarning 
ekspertlari faol ishtirok etdi. Ular, 
shuningdek, matnni o‘ziga xos 
mazmun bilan to‘ldirish va umumiy 
konsensusga erishish uchun 
ko‘plab takliflarni kiritdi.

Hujjat matnida O‘zbekiston 
Prezidentining qator tashabbuslari, 
jumladan, “Markaziy Osiyo uchun 
“yashil” kun tartibi” va uning 
mintaqada barqaror rivojlanishga 
ko‘maklashishdagi roli alohida qayd 
etilgan. Rezolyutsiyada BMTga 
a’zo davlatlar O‘zbekistonning 
Xalqaro iqlim forumini 2024-yilda 
Samarqand shahrida o‘tkazish 
tashabbusini ham olqishladi.

haqida batafsil ma’lumot berildi.
Anjumanda O‘zbekiston Oliy 

Majlisining Inson huquqlari bo‘yi-
cha vakili (ombudsman) Feruza 
Eshmatova ma’ruza qildi. U o‘z 
chiqishida yangilangan Konstitut-
siyamizning mazmun-mohiyati va 
ahamiyatini ishtirokchilarga batafsil 
tushuntirib berdi.

Konstitutsiyaga kiritilgan o‘zgar-
tishlar yangi O‘zbekistonni barpo 

etishga qaratilgani, unda inson 
huquq va qadr-qimmatini himoya 
qilish, uning ijtimoiy muhofaza 
hamda iqtisodiy farovonligini 
ta’minlash kafolatlari Asosiy Qonun 
darajasida mustahkamlangani 
ta’kidlandi.

O‘zbekistonda ijtimoiy-siyosiy 
va sotsial-iqtisodiy hayotning bar-
cha jabhasida insonning asosiy 
huquq va erkinliklarini ta’minlash-
ga qaratilgan izchil islohotlar tadbir 
qatnashchilari tomonidan yuqori 
baholandi.

jeti daromadlari 270,4 trillion 
so‘mni, xarajatlari esa davlat 
maqsadli jamg‘armalariga trans-
fertlarni inobatga olgan holda 
312,9 trillion so‘mni tashkil etdi.

Bunda soliq siyosatining asos-
iy yo‘nalishlari belgilab berilgan 
bo‘lib, unga ko‘ra asosiy soliq 
stavkalari o‘zgarishsiz qoldirilgan.

Davlat maqsadli jamg‘armalari 
daromadlari va xarajatlari (bud-
jetlararo transfertlar hisobga ol-
inmagan holda) tegishincha 55,2 
trillion so‘m va 85,8 trillion so‘m 
miqdorida rejalashtirilmoqda.

Keyingi yilda ham budjet xara-
jatlarining ijtimoiy yo‘naltirilgan-
ligi saqlab qolinib, ta’lim, sog‘liq-
ni saqlash, ijtimoiy himoya, fan, 
madaniyat va sportni rivojlantirish, 
muhtoj aholini uy-joy bilan ta’min-
lash va boshqa ijtimoiy tadbirlar 
uchun jami Davlat budjeti xarajat-
larining qariyb 50 foizi yoki 151,5 
trillion so‘m yo‘naltiriladi.

Qonunda, asosan, “O‘zbekis-
ton — 2030” strategiyasi va barqa-
ror rivojlanish milliy maqsadlarida 
nazarda tutilgan ustuvor yo‘nal-
ishlar va vazifalarga erishish ino-
batga olingan.

Muhokamalar jarayonida sen-
atorlar budjet daromadlarini 
oshirishga alohida e’tibor qaratdi. 
Yashirin iqtisodiy faoliyatni qisqa-
rtirish, budjet mablag‘laridan sa-

marali va maqsadli foydalanish, 
ajratilgan mablag‘lar natijadorlig-
ini ta’minlash yuzasidan o‘z fikr-
larini bildirdilar.

Qayd etilganidek, mahalliy va 
importga belgilangan aksiz solig‘i 
stavkalarini tenglashtirish maqsa-
dida alkogol va tamaki mahsulot-
lari importi uchun stavka 5 foizga 
pasaytirilib, yer qa’ridan foyda-
langanlik uchun soliq stavkasi 
sement ishlab chiqarishga mo‘ljal-
langan ohaktoshning 1 tonnasi 
uchun 2 baravarga pasaytirilmo-
qda.

Shuningdek, senatorlar qonun-
da budjet daromadlar bazasini 
kengaytirish, soliq siyosatini bel-
gilashda sog‘lom turmush tarzini 
yaxshilash va tabiatni asrashni 
rag‘batlantirishga e’tibor qaratil-
ganligiga alohida to‘xtaldilar.

Qonun senatorlar tomonidan 
ma’qullandi.

Shundan so‘ng yalpi majlis-
da 2024-yil uchun Davlat budjeti 
ma’qullanishi bilan birga “Soliq 
va budjet siyosatining 2024-yilga 
mo‘ljallangan asosiy yo‘nalishlari 
qabul qilinganligi munosabati bi-
lan O‘zbekiston Respublikasining 
ayrim qonun hujjatlariga o‘zgar-
tirish va qo‘shimchalar kiritish 
to‘g‘risida”gi qonun ko‘rib chiqildi.

Qayd etilganidek, mazkur 
qonunda 2024-yil uchun soliq si-
yosatining asosiy yo‘nalishlari 
belgilanib, mahalliy ishlab chiqa-
ruvchilarning raqobatbardoshlig-
ini oshirish, o‘zini o‘zi band qilgan 
shaxslarga soliq solish tartibini 
takomillashtirish, qo‘shilgan qi-
ymat solig‘i zanjirining uzluksizlig-
ini ta’minlash, tabiiy boyliklardan 
samarali va oqilona foydalanish, 
mutlaq summada belgilangan 
soliq stavkalarining kutilayot-
gan inflyatsiya darajasidan kelib 
chiqqan holda indeksatsiya qilin-
ishi nazarda tutilmoqda.

Og‘ir yuk mashinalari tomo-
nidan respublika va mahalliy da-
rajadagi yo‘llardan foydalanishda 
ularni yaroqsiz holga keltirish oqi-
batida yetkazilayotgan zararlarni 
qoplash maqsadida yuk ko‘tar-
ish quvvati 10 tonnadan yuqori 
bo‘lgan yuk avtotransport vosi-
talari va tirkamalarining avtomo-

bil yo‘llari bo‘ylab harakatlanishi 
huquqi uchun yig‘im joriy etilmo-
qda.

Biznes yuritishni soddalasht-
irish maqsadida soliq hisobotini 
saqlash va soliq majburiyati bo‘yi-
cha da’vo qilish muddatlari qisqa-
rtirilib, besh yillik muddatlar uch 
yil qilib belgilanmoqda.

Soliq to‘lovchilarga yengilliklar 
yaratish maqsadida qog‘ozbozli-
kni bartaraf etish, ortiqcha hujjat-
lar talab qilmaslik va ularning vaqt 
hamda mablag‘lari sarflanishini 
kamaytirish uchun soliq organlar-
ining soliq to‘lovchilardan (soliq 
agentidan) hujjatlar talab qilib ol-
ish vakolati bekor qilinmoqda.

Xorijiy va mahalliy tadbirkorlar 
uchun bir xil sharoit yaratish maq-
sadida O‘zbekiston Respublikasi 
hududida tovarlarni (xizmatlarni) 
realizatsiya qiluvchi chet el yu-
ridik shaxslari, shuningdek, chet 
davlatlarning qonunchiligiga mu-
vofiq tadbirkor sifatida ro‘yxatdan 
o‘tgan va tadbirkorlik faoliyatini 
amalga oshiruvchi jismoniy shax-
slar, agar tovarlarni (xizmatlarni) 
realizatsiya qilish joyi deb O‘zbek-
iston Respublikasi e’tirof etilsa, 
u holda qo‘shilgan qiymat solig‘i 
to‘lovchisi bo‘lishi belgilanmoqda.

O‘zini o‘zi band qilgan shax-
slarning mehnat faoliyati natijasi-
da yoki tovarlarni (xizmatlarni) 
realizatsiya qilishdan olingan 
daromadi soliq davrida yuz million 
so‘mdan oshgan kundan e’tibo-
ran yakka tartibdagi tadbirkorlar 
uchun belgilangan tartibda soliq 
to‘lashi qonunda nazarda tutilmo-
qda.

Majlisda qonun bilan kiritilay-
otgan o‘zgartirish va qo‘shim-
chalarga alohida e’tibor qaratilib, 
O‘zbekiston Respublikasining 
“Tabiatni muhofaza qilish to‘g‘ris-
ida”gi va “Chiqindilar to‘g‘risida”-
gi qonunlarida 2024-yil 1-iyuldan 
boshlab pnevmatik rezina shinalar 
va pokrishkalar o‘z iste’mol xus-
usiyatlarini yo‘qotganidan keyin 
hosil bo‘ladigan chiqindilarning 
zararli ta’siridan himoya qilish 
uchun utilizatsiya yig‘imi nazarda 
tutilgani qayd etildi.

2023-yil 20-dekabr kuni Toshkent shahrida O‘zbekiston 
Respublikasi Oliy Majlisi Senatining qirq sakkizinchi yalpi 
majlisi bo‘lib o‘tdi.

Senatorlar muhokama davomida 
qonun tadbirkorlikni rivojlantirishga, 
aholi salomatligini va atrof-muhitni 

muhofaza qilishga, tabiiy resurslardan oqilona 
foydalanish, ekologik muammolarni bartaraf 
etishga xizmat qilishini ta’kidladilar.

Muhokama yakunida qonun senatorlar 
tomonidan ma’qullandi.

Shuningdek, senatorlar “2023-yil uchun 
O‘zbekiston Respublikasining Davlat budjeti 
to‘g‘risida”gi O‘zbekiston Respublikasi 
Qonuniga o‘zgartirishlar kiritish haqida”gi 
qonunni ko‘rib chiqdi.

Qonun bilan ilgari tasdiqlangan O‘zbekiston 
Respublikasining konsolidatsiyalashgan 
budjeti taqchilligining cheklangan miqdori 3,0 
foizdan 5,5 foizga o‘zgartirilmoqda.

Shuningdek, yuzaga kelgan qo‘shimcha 
xarajatlarni qoplash maqsadida qonunda 
2023-yil uchun Hukumat nomidan va 
O‘zbekiston Respublikasining kafolati ostida 
tashqi qarzlarni jalb qilish bo‘yicha yillik 
imzolanadigan yangi bitimlarning cheklangan 
hajmi 4,5 milliard AQSH dollaridan 5,5 milliard 
AQSH dollariga o‘zgartirilmoqda.

Bundan tashqari, O‘zbekiston Respublikasi 
Prezidenti va Hukumatning ustuvor topshiriqlari 
ijrosini ta’minlash maqsadida respublika 
budjetidan birinchi darajali budjet mablag‘larini 
taqsimlovchilarga ajratiladigan mablag‘larning 
cheklangan miqdorlari qo‘shimcha xarajatlar 
hisobiga oshirilmoqda.

Xususan, 2023-yil 1-yanvardan yangi 
tashkil etilgan Maktabgacha va maktab ta’limi 
vazirligining yil boshida tasdiqlangan xarajatlari 
qo‘shimcha mablag‘ ajratilib, ushbu mablag‘lar 
bolalarni oziq-ovqat bilan ta’minlashga, 
umumiy o‘rta ta’lim muassasalarini Finlyandiya 
tajribasi asosidagi yangi avlod darsliklari bilan 
ta’minlashga, maktabgacha ta’lim tashkilotlari 
soni ortishi hisobiga Davlat budjetidan 
ajratiladigan subsidiya uchun xarajat qilinishi 
ko‘zda tutilgan.

Qishloq xo‘jaligi vazirligining yil boshida 
tasdiqlangan xarajatlariga qo‘shimcha ravishda 
mablag‘lar qo‘shilgan qiymat solig‘i to‘lovchisi 
bo‘lgan chorvachilik, parrandachilik va 
baliqchilik xo‘jaliklari tomonidan yetishtirilgan 
va aholiga sotilayotgan mahsulotlar uchun 
subsidiyalar uchun yo‘naltirilmoqda.

Iqtisodiyot va moliya vazirligining yil 
boshida tasdiqlangan xarajatlariga qo‘shimcha 
ravishda mablag‘ ajratilmoqda va ayrim 
xarajatlarni mahalliy budjetlar, vazirlik va 
idoralarga qayta yo‘naltirish ko‘zda tutilmoqda.

Xususan, nafaqa oluvchi oilalar soni 2,1 
milliondan oshganligi (yil boshida 1,5 million 
bo‘lgan) hisobiga ijtimoiy nafaqalar uchun 
xarajatlarga qo‘shimcha 1 trillion 808 milliard 
so‘m ajratilmoqda.

Shu bilan birga, davlat ijtimoiy soha 
obyektlarining issiqlik ta’minoti tizimini davlat-
xususiy sheriklik asosida ko‘mir yoqilg‘isiga 
o‘tkazish va modernizatsiya qilish bilan bog‘liq 
xarajatlarga 500 milliard so‘m ajratilmoqda.

Senatorlar 2023-yil uchun Davlat budjeti 
to‘g‘risidagi qonunga kiritilayotgan barcha 
o‘zgartirishlar mamlakatimizdagi dolzarb 
muammolarni hal etishga va ularni mablag‘ 
bilan ta’minlashga qaratilganligini qayd etib, 
ushbu qonunni ma’qulladilar.

Shundan so‘ng “Davlat hisobidan 
yuridik yordam ko‘rsatish to‘g‘risida”gi 
O‘zbekiston Respublikasi Qonuni qabul 
qilinganligi munosabati bilan O‘zbekiston 
Respublikasining ayrim qonun hujjatlariga 
o‘zgartirish va qo‘shimchalar kiritish haqida”gi 
qonun senatorlar tomonidan muhokama 
qilindi.

Keyingi yillarda mamlakatimizda insonning 
qonuniy huquqlari va manfaatlarini so‘zsiz 
ta’minlashga, fuqarolarning odil sudlovga 
bo‘lgan ishonchini oshirishga hamda 
ularning malakali yuridik yordam olishga 
bo‘lgan huquqlari kafolatlarini kuchaytirishga 
qaratilgan tizimli ishlar amalga oshirilmoqda.

Xususan, “Davlat hisobidan yuridik 
yordam ko‘rsatish to‘g‘risida”gi qonun qabul 
qilinib, fuqarolarga O‘zbekiston Respublikasi 
Konstitutsiyasi bilan kafolatlangan malakali 
yuridik yordam olish huquqidan to‘liq 
foydalanish imkoniyati yaratildi.

Shu bilan birga, O‘zbekiston 
Respublikasining ayrim qonun hujjatlarini 
“Davlat hisobidan yuridik yordam ko‘rsatish 
to‘g‘risida”gi qonuniga muvofiqlashtirish 
zarurati yuzaga kelmoqda.

Mazkur qonun bilan ayrim qonun 
hujjatlariga davlat hisobidan yuridik yordam 
olish huquqiga ega bo‘lgan shaxslarga 
yuridik yordam ko‘rsatish uchun jinoyat, 
fuqarolik ishlari va ma’muriy huquqbuzarliklar 
to‘g‘risidagi ishlar bo‘yicha hamda qonunda 
nazarda tutilgan boshqa hollarda advokatning 
ishtirok etishini ta’minlash tartibini belgilashga 
qaratilgan o‘zgartirish va qo‘shimchalar 
kiritilmoqda.

Ta’kidlanganidek, ushbu qonun 
fuqarolarning odil sudlovga erishish 
imkoniyatlarini yanada kengaytirishga hamda 
davlat hisobidan malakali yuridik yordam olish 
huquqini ta’minlashga xizmat qiladi.

Muhokama yakunida qonun senatorlar 
tomonidan ma’qullandi.

Bundan tashqari, “Davlat boji to‘g‘risida”gi 
O‘zbekiston Respublikasi Qonuniga ma’muriy 
sudlarga murojaat qilishda fuqarolar uchun 
yanada qulay shart-sharoitlar yaratishga 
qaratilgan o‘zgartirish va qo‘shimchalar kiritish 
haqida”gi qonun qizg‘in muhokama qilindi.

Ta’kidlanganidek, keyingi yillarda 
mamlakatimizda fuqarolarning odil sudlovdan 
foydalanish hamda davlat organlarining va 
boshqa tashkilotlarning, ular mansabdor 
shaxslarining qonunga xilof qarorlari, 
harakatlari (harakatsizligi) ustidan sudga 
shikoyat qilish imkoniyatini kengaytirish 
bo‘yicha chora-tadbirlar amalga oshirilmoqda.

Xususan, yangi tahrirdagi O‘zbekiston 
Respublikasi Konstitutsiyasi bilan har kimga 
o‘z huquqlari va erkinliklarini sud orqali 
himoya qilish, davlat organlarining va boshqa 

tashkilotlarning, ular mansabdor shaxslarining 
qonunga xilof qarorlari, harakatlari 
(harakatsizligi) ustidan sudga shikoyat qilish 
huquqi kafolatlandi.

Shu bilan birga, ma’muriy sudlarga murojaat 
qilish imkoniyatlarini yanada kengaytirish, 
mansabdor shaxslarning qonunga xilof 
qarorlari, harakatlari (harakatsizligi) ustidan 
shikoyat qilish tartib-taomillarini soddalashtirish 
zarurati yuzaga kelmoqda.

Shu munosabat bilan “Davlat boji 
to‘g‘risida”gi Qonunga davlat organlarining 
hamda boshqa tashkilotlar, ular mansabdor 
shaxslarining qarorlari, harakatlari 
(harakatsizligi) ustidan ma’muriy sudlarga 
murojaat qilishda davlat bojini fuqarolardan 
oldindan undirmasdan, ushbu bojni ishni 
ko‘rib chiqish natijalariga ko‘ra aybdor tarafdan 
undirish tartibini nazarda tutuvchi, shuningdek, 
davlat bojining ko‘rsatilgan stavkasi miqdori 
pasaytirilishini nazarda tutuvchi o‘zgartirish va 
qo‘shimchalar kiritilmoqda.

Senatorlarning so‘zlariga ko‘ra, qonun 
fuqarolarning huquq va qonuniy manfaatlari 
sud tartibida himoya qilinishini ta’minlashga, 
ularning odil sudlovdan foydalanish hamda 
davlat organlari va boshqa tashkilotlar, 
mansabdor shaxslarining qonunga xilof 
qarorlari, harakatlari (harakatsizligi) ustidan 
ma’muriy sudlarga murojaat qilish imkoniyatini 
kengaytirishga xizmat qiladi.

Qonun senatorlar tomonidan ma’qullandi.
Shundan keyin Senatning qirq sakkizinchi 

yalpi majlisida “To‘lovga qobiliyatsizlik 
to‘g‘risida”gi O‘zbekiston Respublikasi Qonuni 
qabul qilinganligi munosabati bilan O‘zbekiston 
Respublikasining ayrim qonun hujjatlariga 
o‘zgartirish va qo‘shimchalar kiritish haqida”gi 
qonun muhokama qilindi.

“To‘lovga qobiliyatsizlik to‘g‘risida”gi 
Qonunning qabul qilinishi uning qoidalari bir 
xil qo‘llanilishi uchun amaldagi qonun hujjatlari 
normalarini unga muvofiqlashtirish zaruratini 
keltirib chiqardi.

Ushbu qonun bilan O‘zbekiston 
Respublikasining qonunlari va kodekslariga 
jismoniy hamda yuridik shaxslarning to‘lovga 
qobiliyatsizligi alomatlari, shuningdek, to‘lovga 
qobiliyatsizlik to‘g‘risidagi qonunchilikni 
buzganlik uchun javobgarlikka tortish asoslari 
aniqlashtirilishini nazarda tutuvchi o‘zgartirish 
va qo‘shimchalar kiritilmoqda.

Xususan, Kodeks va qonunlardagi 
“bankrotlik” atamasi o‘rniga iqtisodiy nochor 
holatga tushgan tadbirkorlik subyektlarini 
moliyaviy sog‘lomlashtirishni nazarda tutuvchi 
“to‘lovga qobiliyatsizlik” atamasi kiritilmoqda.

Shuningdek, Jinoyat kodeksida soxta 
to‘lovga qobiliyatsizlik, qasddan to‘lovga 
qobiliyatsizlikka olib kelish holatlari uchun 
jinoiy javobgarlik belgilanmoqda.

Fuqarolik kodeksiga jismoniy shaxsning 
to‘lovga qobiliyatsizligiga oid yangi norma 
(261-modda) kiritilmoqda. Unga ko‘ra qarzdor 
jismoniy shaxs pul majburiyatlari bo‘yicha 
kreditorlarning talablarini to‘la hajmda 
qanoatlantirishga va soliqlar hamda yig‘imlar 
bo‘yicha o‘z majburiyatlarini bajarishga qodir 
bo‘lmasa, sud tomonidan to‘lovga qobiliyatsiz, 
deb topilishi mumkin.

Soliq kodeksiga yana bir muhim o‘zgartish 
kiritilmoqda. Unga ko‘ra yuridik va jismoniy 
shaxslar, tadbirkorlar uchun to‘lovga 
qobiliyatsizlikning sog‘lomlashtirish jarayonida 
joriy soliq to‘lovlarini to‘lashni to‘xtatib turish 
va mazkur tartib-taomil yakunlangach soliq 
qarzlarini olti oy ichida teng miqdorda bo‘lib-
bo‘lib to‘lash imkoniyati yaratilmoqda.

Senatorlarning ta’kidlashicha, qonun 
“To‘lovga qobiliyatsizlik to‘g‘risida”gi 
Qonunning ijrosi samarali tashkil etilishini 
ta’minlashga, uning qoidalarini qo‘llashda 
turlicha talqinlar va qarama-qarshiliklarning 
bartaraf etilishiga xizmat qiladi.

Muhokama yakunida qonun senatorlar 
tomonidan ma’qullandi.

Shuningdek, senatorlar tomonidan 
“Davlat xizmatlari ko‘rsatish hamda 
tadbirkorlik subyektlarining huquqlarini 
va qonuniy manfaatlarini himoya qilish 
tizimi takomillashtirilishi munosabati bilan 
O‘zbekiston Respublikasining ayrim qonun 
hujjatlariga o‘zgartirish va qo‘shimchalar 
kiritish to‘g‘risida”gi qonun muhokama qilindi.

Keyingi yillarda mamlakatimizda davlat 
xizmatlari ko‘rsatish tizimini bosqichma-
bosqich isloh qilish, tadbirkorlarni qo‘llab-
quvvatlash va himoya qilish, shuningdek, 
arxiv ishi sohasida zarur infratuzilmani 
yaratish bo‘yicha chora-tadbirlar amalga 
oshirilmoqda.

Shu bilan birga, davlat organlarining 
faoliyatida ortiqcha byurokratik to‘siqlarni 
bartaraf etish, tadbirkorlarni qo‘llab-
quvvatlash va ularning huquqlarini himoya 
qilishning yangi mexanizmlarini joriy 
etish, ko‘rsatilayotgan davlat xizmatlari 
ro‘yxatini kengaytirish hamda nodavlat 
arxivlar faoliyatini takomillashtirish bo‘yicha 
qo‘shimcha chora-tadbirlar ko‘rish zarurati 
hozir ham mavjud.

Mazkur qonun bilan O‘zbekiston 
Respublikasining qonunlariga fuqarolar 
va yuridik shaxslarning murojaatlarini 
davlat organlari hamda boshqa tashkilotlar 
tomonidan ko‘rib chiqqanlik yoki davlat 
ro‘yxatidan o‘tkazganlik uchun davlat boji, 
yig‘imlar yoki boshqa to‘lovlar to‘langanligi 
haqidagi to‘lov hujjatlarining ko‘chirma 
nusxalarini taqdim etish to‘g‘risidagi talab 
bekor qilinishini nazarda tutuvchi o‘zgartirish 
va qo‘shimchalar kiritilmoqda.

Qonun bilan yuridik shaxslarni Xususiy 
bandlik agentliklarining reyestriga kiritish 
tartib-taomili ham soddalashtirilmoqda.

Bundan tashqari, “Ommaviy axborot 
vositalari to‘g‘risida”gi Qonunga ommaviy 
axborot vositasini ro‘yxatdan o‘tkazish 
haqidagi arizani ro‘yxatdan o‘tkazuvchi organ 
tomonidan ko‘rib chiqish muddati 15 kundan 
10 kunga kamaytirilishini, “Advokatura 
to‘g‘risida”gi Qonunga esa advokatga 

guvohnoma berish muddati kamaytirilishini 
nazarda tutuvchi o‘zgartirishlar kiritilmoqda.

“Davlat boji to‘g‘risida”gi Qonunga 
kiritilayotgan o‘zgartirish va qo‘shimchalarga 
ko‘ra, advokatlik byurolarini, advokatlik 
firmalarini va advokatlar hay’atlarini 
ro‘yxatdan o‘tkazish (qayta ro‘yxatdan 
o‘tkazish) hamda yuridik maslahatxonalarni 
qayta ro‘yxatdan o‘tkazish funksiyalari adliya 
organlaridan Davlat xizmatlari markazlariga 
o‘tkazilmoqda. Bunda ro‘yxatdan o‘tkazganlik 
uchun to‘lanadigan davlat bojlari miqdorlari 
ham kamaytirilmoqda.

Shuningdek, bog‘dorchilik-uzumchilik 
shirkatlarini, matlubot, ishlab chiqarish va 
qishloq xo‘jaligi kooperativlarini ro‘yxatdan 
o‘tkazish (qayta ro‘yxatdan o‘tkazish) ham 
Davlat xizmatlari markazlarining zimmasiga 
yuklatilmoqda.

Amaldagi qonunchilikka gerbli 
guvohnomalarda davlat gerbi va QR-kod 
(matrik shtrixli kod) tasviri mavjud bo‘lishi 
haqidagi talab mustahkamlab qo‘yilishini, 
jamg‘arib boriladigan pensiya tizimida 16 
yoshga to‘lgan fuqarolarni hisobga olish tartibi 
joriy etilishini nazarda tutuvchi o‘zgartirishlar 
kiritilmoqda.

Ushbu qonun bilan O‘zbekiston 
Respublikasi Prezidenti huzuridagi 
Tadbirkorlik subyektlarining huquqlari va 
qonuniy manfaatlarini himoya qilish bo‘yicha 
vakil devonining davlat organi sifatidagi 
maqomini aniqlashtirish ham nazarda 
tutilmoqda.

“Litsenziyalash, ruxsat berish va xabardor 
qilish tartib-taomillari to‘g‘risida”gi Qonunga 
kiritilayotgan o‘zgartirishga muvofiq, nodavlat 
arxivlar tashkil etish va ularning faoliyatini 
tugatish tartibi soddalashtirilmoqda, 
litsenziyani yoki qayta rasmiylashtirish 
uchun zarur bo‘lgan harakatlar tadbirkorlik 
subyektining xohishiga ko‘ra, qayta 
rasmiylashtirish uchun yig‘im to‘lanmagan 
holda ro‘yxatdan o‘tkazuvchi organ 
tomonidan qaysi ruxsat etish xususiyatiga 
ega hujjatga muvofiq amalga oshiriladigan 
bo‘lsa, o‘sha hujjatni qayta rasmiylashtirish 
tartibi soddalashtirilmoqda.

Ta’kidlash joizki, mazkur qonun davlat 
xizmatlari ko‘rsatish tizimini tartibga solish, 
ularning ro‘yxatini kengaytirish hamda aholi 
va tadbirkorlik subyektlari uchun byurokratik 
to‘siqlarni bartaraf etish, davlat xizmatlari 
ko‘rsatganlik va murojaatlarni ko‘rib chiqqanlik 
uchun undiriladigan to‘lovlar miqdorlarini 
kamaytirishga xizmat qiladi.

Qonunning qabul qilinishi O‘zbekiston 
Respublikasi Prezidenti huzuridagi 
Tadbirkorlik subyektlarining huquqlari va 
qonuniy manfaatlarini himoya qilish bo‘yicha 
vakil devonining huquqiy maqomini qonun 
darajasida mustahkamlashda, shuningdek, 
nodavlat arxivlarning faoliyatini tashkil etish 
va tugatish tartib-taomilini soddalashtirishda 
muhim ahamiyat kasb etadi.

Muhokama yakunida qonun senatorlar 
tomonidan ma’qullandi.

Senatning qirq sakkizinchi yalpi majlisida 
“O‘zbekiston Respublikasining ayrim 
qonun hujjatlariga respublika hududida 
internet va aloqa qamrovini kengaytirish 
uchun sharoitlarni yaxshilashga qaratilgan 
o‘zgartirishlar kiritish to‘g‘risida”gi qonun 
muhokama qilindi.

Bugungi kunda dunyoda yo‘ldosh 
aloqaning jadal sur’atlar bilan rivojlanishi, 
ushbu sohada yangi texnologiyalarning 
joriy etilishi respublika hududida internet va 
zamonaviy sifatli aloqa qamrovini kengaytirish 
uchun sharoitlarni yaxshilashga doir yangi 
texnologik imkoniyatlarni yaratmoqda.

Biroq mamlakatimizda xalqaro 
telekommunikatsiyalar tarmoqlarining 
turlaridan biri sifatida yo‘ldosh aloqa 
tarmoqlarining rivojlanishi uchun yetarli 
shart-sharoitlar mavjud emasligi, bunday 
faoliyat turi bilan shug‘ullanish uchun 
davlat boji miqdorining yuqoriligi ushbu 
aloqa vositasidan mahalliy tarmoqlarda 
foydalanishga, shuningdek, tog‘li va olis 
hududlarda internet hamda aloqa qamrovini 
yanada kengaytirishga to‘sqinlik qilmoqda.

Mazkur qonun bilan “Davlat boji 
to‘g‘risida”gi hamda “Litsenziyalash, ruxsat 
berish va xabardor qilish tartib-taomillari 
to‘g‘risida”gi qonunlarga ko‘chma radiotelefon 
(radiotelefon, trankli) aloqaga taalluqli 
litsenziyalanadigan faoliyatning mavjud kichik 
turlari respublika hududida ko‘chma yo‘ldosh 
aloqa tarmoqlarini loyihalashtirish, qurish, 
ulardan foydalanish va ularning xizmatlarini 
ko‘rsatish kabi faoliyat turi bilan to‘ldirilishini, 
shuningdek, respublika ijro etuvchi hokimiyat 
organining nomi aniqlashtirilishini nazarda 
tutuvchi o‘zgartirishlar kiritilmoqda.

Senatorlarning ta’kidlashicha, ushbu 
qonun respublika hududining yuqori tezlikdagi 
internet va sifatli aloqa bilan qamrab olinishini 
ta’minlashga, yo‘ldosh aloqa tarmoqlarini 
rivojlantirishga hamda telekommunikatsiyalar 
sohasidagi imkoniyatlarni yanada 
kengaytirishga xizmat qiladi.

Qonun senatorlar tomonidan ma’qullandi.
Yalpi majlisda “O‘zbekiston Respublikas-

ining ayrim qonun hujjatlariga o‘zgartirishlar 
kiritish to‘g‘risida”gi qonun ko‘rib chiqildi.

Muhokama etilgan qonun mamlakatimizda 
olib borilayotgan islohotlarga hamohang 
bo‘lib, tadbirkorlik subyektlari huquqlarining 
sud orqali himoya qilinishini ta’minlash 
bo‘yicha mavjud cheklovlarni olib tashlashga 
hamda tadbirkorlik faoliyatini tartibga 
solishdagi ayrim majburiy talablarni 
qisqartirishga qaratilgan.

Qonun bilan O‘zbekiston Respublikasining 
Soliq kodeksiga soliq organlarining sayyor 
soliq tekshiruvlari va soliq auditi natijalari 
bo‘yicha qabul qilingan qarorlari ustidan 
tadbirkorlarning to‘g‘ridan-to‘g‘ri sudga 
shikoyat qilishiga doir cheklovlarni bekor 
qilishni hamda sudga shikoyat qilish 
imkoniyatlarini kengaytirishni nazarda 

tutuvchi o‘zgartirishlar kiritilmoqda.
Shuningdek, “Xo‘jalik shirkatlari 

to‘g‘risida”gi, “Mas’uliyati cheklangan 
hamda qo‘shimcha mas’uliyatli jamiyatlar 
to‘g‘risida”gi va “Aksiyadorlik jamiyatlari 
va aksiyadorlarning huquqlarini himoya 
qilish to‘g‘risida”gi qonunlarga tadbirkorlik 
subyektining ustav fondini (ustav kapitalini) 
kamaytirish to‘g‘risida qaror qabul qilinganda 
kreditorlarni yozma ravishda xabardor qilish 
va ommaviy axborot vositalarida bu haqda 
e’lon berish talabi bekor qilinishini nazarda 
tutuvchi o‘zgartirishlar kiritilmoqda.

Senatorlar mazkur qonunning qabul 
qilinishi tadbirkorlik subyektlari huquqlarining 
samarali himoya qilinishini ta’minlashga 
hamda ularning zimmasiga ortiqcha 
xarajatlar va majburiyatlar yuklatadigan ayrim 
byurokratik tartib-taomillar bekor qilinishiga 
olib kelishini e’tirof etdi.

Muhokamadan so‘ng qonun senatorlar 
tomonidan ma’qullandi.

Shu bilan birga, “O‘zbekiston 
Respublikasining ayrim qonun hujjatlariga 
o‘zgartirish va qo‘shimchalar kiritish 
to‘g‘risida”gi qonun ko‘rib chiqildi.

Ma’lumki, keyingi yillarda respublikamizda 
aholi punktlarini ko‘kalamzorlashtirish, 
daraxtlar va butalarni muhofaza qilish, 
shuningdek, yashil zonalarni kengaytirish 
borasida keng ko‘lamli ishlar olib borilmoqda.

Butun mamlakat miqyosida daraxtzorlarni 
ko‘paytirishga qaratilgan “Yashil makon” 
umummilliy loyihasining amalga oshirilishi, 
qimmatbaho navli daraxtlar va butalarning 
kesilishiga moratoriy joriy etilishi shular 
jumlasidandir.

Biroq ayrim shaxslarning o‘simlik dunyosi 
obyektlariga nisbatan tajovuzkorona xatti-
harakatlari, shu jumladan, daraxtlarning 
qonunga xilof ravishda kesilishi bilan 
bog‘liq holatlar umumekologik vaziyatning 
yomonlashishiga sabab bo‘lmoqda.

Ayni vaqtda daraxtlar va butalarni kesganlik, 
kundakov qilganlik, shikastlantirganlik yoki 
yo‘q qilganlik uchun bir nechta ma’muriy 
javobgarlik turlarining mavjudligi bu borada 
huquqni qo‘llashning yagona amaliyotini 
shakllantirishga to‘sqinlik qilmoqda va turli 
muammolarga sabab bo‘lmoqda.

Shu munosabat bilan Ma’muriy 
javobgarlik to‘g‘risidagi kodeksda daraxtlar va 
butalarning qimmatbaho navlarini kesishga, 
kundakov qilishga, shikastlantirishga yoki 
yo‘q qilishga olib keladigan loyiha hujjatlarini 
ishlab chiqqanlik uchun ma’muriy javobgarlik 
belgilanmoqda.

Shuningdek, daraxtlarni qonunga xilof 
ravishda kesganlik, kundakov qilganlik yoki 
shikastlantirganlik uchun ma’muriy jazo 
choralari kuchaytirilib, bir-birini takrorlovchi 
normalar chiqarib tashlanmoqda.

Bundan tashqari, “O‘simlik dunyosini 
muhofaza qilish va undan foydalanish 
to‘g‘risida”gi Qonunda davlat o‘rmon fondiga 
kirmaydigan daraxtlar va butalarning 
qimmatbaho navlarini qonunga xilof ravishda 
kesgan yoki yo‘q qilgan shaxslarning kesilgan 
daraxt va buta o‘rniga kompensatsiyaviy 
daraxt va buta ko‘chatlarini aynan daraxt va 
buta kesilgan joyga ekish hamda ularni uch 
yil davomida parvarish qilish majburiyati 
belgilanmoqda.

Shu bilan birga, qonun bilan daraxtlar va 
butalarning qimmatbaho navlarini qonunga 
xilof ravishda kesganlik yoki yo‘q qilganlik 
uchun yuridik shaxslarga nisbatan moliyaviy 
sanksiyalar qo‘llanilishi nazarda tutilmoqda.

Ta’kidlanganidek, qonun daraxtlar 
va butalarni qonunga xilof ravishda 
kesish, kundakov qilish, shikastlantirish 
yoki yo‘q qilish bilan bog‘liq ma’muriy 
huquqbuzarliklarning oldini olishga, bu borada 
jismoniy va yuridik shaxslarning mas’uliyatini 
oshirishga, shuningdek, mazkur sohada 
huquqni qo‘llashning yagona amaliyotini 
shakllantirishga xizmat qiladi.

Muhokama yakunida qonun senatorlar 
tomonidan ma’qullandi.

Ma’lumki, Senat tomonidan 
respublikamizning tuman va shaharlarini 
ijtimoiy-iqtisodiy rivojlantirish dasturlarining 
samarali ijro etilishi ustidan parlament 
nazorati amalga oshirilib, tegishli uslubiy 
yordam ko‘rsatilmoqda. Bu borada olib 
borilgan o‘rganish natijalari esa Senat 
majlislarida muntazam ravishda muhokama 
qilinadi.

Senatning qirq sakkizinchi yalpi majlisida 
Namangan va Farg‘ona viloyatlari hududlarini 
ijtimoiy-iqtisodiy rivojlantirishga qaratilgan 
“yo‘l xaritalari” ijrosi muhokama qilindi.

Ta’kidlanganidek, “yo‘l xaritalari” ijrosi 
doirasida mazkur viloyatlar hududlarini 
ijtimoiy-iqtisodiy rivojlantirish, aholi turmush 
darajasini yanada yaxshilash, yangi ish 
o‘rinlarini yaratish va aholi bandligini 
ta’minlash, tadbirkorlikni jadal sur’atlarda 
rivojlantirish bo‘yicha keng ko‘lamli ishlar 
amalga oshirilgan.

Xususan, joriy yilning yanvar — oktabr 
oylarida sanoat mahsulotlari ishlab chiqarish 
hajmi Farg‘ona viloyatida 5,2 foizga va 

Namangan viloyatida 7,4 foizga, xizmat 
ko‘rsatish Farg‘ona viloyatida 10,1 foizga va 
Namangan viloyatida 10,1 foizga, qurilish 
ishlari Farg‘ona viloyatida 11,2 foizga va 
Namangan viloyatida 5,8 foizga o‘sgan.

Investitsiya dasturlari doirasida Namangan 
viloyatida 705,4 million dollarlik 1 072 ta 
hamda Farg‘ona viloyatida 518,1 million 
dollarlik 1 016 ta loyiha ishga tushirilgan.

Namangan viloyatida 639,5 million 
dollarlik va Farg‘ona viloyatida 827,8 million 
dollarlik to‘g‘ridan-to‘g‘ri xorijiy investitsiyalar 
o‘zlashtirilgan.

Ijtimoiy va ishlab chiqarish infratuzilmasini 
rivojlantirish dasturi doirasida Namangan 
viloyatida 83 ta, Farg‘ona viloyatida esa 76 ta 
obyektlar foydalanishga topshirilgan.

Namangan viloyatida “ayollar daftari”ga 
kiritilgan 80,4 ming va Farg‘ona viloyatida 
112 mingdan ziyod xotin-qizlarga hamda 
Namangan viloyatida “yoshlar daftari”ga 
kiritilgan 23,2 ming va Farg‘ona viloyatida 
31,2 ming nafar ijtimoiy himoyaga muhtoj 
yoshlarga amaliy yordam ko‘rsatilgan.

Majlisda aholini daromadli mehnat bilan 
band qilish masalasiga ham senatorlar 
tomonidan alohida e’tibor qaratildi.

Hududiy bandlik dasturi ijrosi doirasida 
Namangan viloyatida 541,3 ming va Farg‘ona 
viloyatida 558,6 ming kishining bandligi 
ta’minlangan.

Yalpi majlisda hududlarni ijtimoiy-iqtisodiy 
rivojlantirishga qaratilgan “yo‘l xaritalari” 
ijrosini ta’minlashda ayrim kamchilik va o‘z 
yechimini kutayotgan muammolar ham 
mavjudligi senatorlar tomonidan aytib o‘tildi.

Xususan, Kambag‘allikni qisqartirish 
va bandlik vazirligi, Mahallabay ishlash va 
tadbirkorlikni rivojlantirish agentligi hamda 
tegishli tuman va shahar hokimliklari 
tomonidan mikromarkazlar va mikroloyihalar 
tashkil etish bilan bog‘liq masalalar o‘z vaqtida 
hal etilmagani sababli ushbu yo‘nalishda 
aholi bandligini ta’minlash rejasi Farg‘ona 
viloyatining Beshariq, Furqat va Farg‘ona 
tumanlarida bajarilmagan.

Oilaviy tadbirkorlikni rivojlantirish dasturlari 
doirasida ajratilgan kredit mablag‘larining 
o‘zlashtirilishi Namangan viloyatining Yangi 
Namangan, To‘raqo‘rg‘on va Kosonsoy 
tumanlarida juda past.

Energetika vazirligi mas’ulligida Quva 
tumanida sanoat mahsulotlari ishlab chiqarish 
hajmini qo‘shimcha 100 milliard so‘mga 
oshirish maqsadida 110 kVt 1,5 kilometr 
elektr tarmog‘ini qurish va “Soyguzar” 
podstansiyasini modernizatsiya qilish orqali 
2 ta yirik transformator o‘rnatish ishlari 
muddatidan kechikmoqda.

Chortoq tumanida tashkil etilgan kichik 
sanoat zonasi hududini zarur infratuzilma 
bilan ta’minlash choralari ko‘rilmaganligi 
sababli ayrim investitsiya loyihalari ishga 
tushirilmagan.

Ijtimoiy soha obyektlarini isitish tizimi 
uchun ko‘mir yoqilg‘isi zaxirasini yaratish 
rejasi Namangan viloyatining Uchqo‘rg‘on, 
Pop va Chortoq tumanlarida va Farg‘ona 
viloyatining Marg‘ilon shahrida yakuniga 
yetkazilmagan.

Bundan tashqari, senatorlar tomonidan 
viloyatlarda xizmatlar sohasini yanada 
rivojlantirish, past quvvatda ishlayotgan 
sanoat korxonalari bilan ishlash, investitsiyalar 
jalb qilish, eksport hajmini oshirish, aholini 
uy-joy bilan ta’minlash, muqobil energiyani 
joriy qilish, suv tejovchi texnologiyalarning 
o‘rnatilishi yuzasidan belgilangan vazifalar 
ijrosini ta’minlashda yo‘l qo‘yilgan kamchiliklar 
mas’ul vazirlik va idoralarga ko‘rsatib o‘tildi 
hamda bu borada qator takliflar bildirildi.

Turizm salohiyati yuqori bo‘lgan 
mahallalarda yo‘l va infratuzilmani 
yaxshilash, mahalliy budjet daromadlari 
barqarorligini ta’minlashda iqtisodiy kompleks 
rahbarlarining mas’uliyatini oshirish, 
xotin-qizlarning bandligini ta’minlashda 
subsidiyalash mexanizmidan keng 
foydalanish shular jumlasidan.

Ko‘rib chiqilgan masala yuzasidan 
Senatning tegishli qarorlari qabul qilindi.

Shuningdek, Senatning qirq sakkizinchi 
yalpi majlisida O‘zbekiston Respublikasi 
Ekologiya, atrof-muhitni muhofaza qilish 
va iqlim o‘zgarishi vazirligi tomonidan iqlim 
o‘zgarishining oldini olishda atmosfera 
havosini muhofaza qilish hamda hududlarni 
ko‘kalamzorlashtirish bo‘yicha olib 
borilayotgan faoliyat yuzasidan axborot 
eshitildi.

Parlament eshituvida qayd etilganidek, 
mamlakatimizda iqlim o‘zgarishiga qarshi 
kurashish, uning salbiy oqibatlarini yumshatish 
maqsadida atmosfera havosini muhofaza 
qilish, hududlarda yashil maydonlarni 
kengaytirish masalalari iqtisodiyot 
tarmoqlarini rivojlantirish strategiyalari, 
shuningdek, Barqaror rivojlanishning milliy 
maqsadlari va vazifalariga kiritilgan.

Parij bitimi doirasida 2030-yilga borib 
yalpi ichki mahsulot birligiga to‘g‘ri keladigan 
“issiqxona gazlari” tashlamalarini 35 foizga 
kamaytirish choralari ko‘rilmoqda.

Ta’kidlanganidek, iqlim o‘zgarishining 
oldini olishga qaratilgan dasturlar doirasida 
atmosfera havosiga ta’sir xavfi yuqori bo‘lgan 
44 ta sanoat korxonasining ifloslantirish 
manbalaridan namuna olish va tahlil qilish 
bo‘yicha 69 ta avtomat stansiyasi hamda 
ularga tutash hududlarda 27 ta ko‘chmas 
kuzatish punktlari o‘rnatilgan.

Joriy yilda 147 ta ishlab chiqarish va sanoat 
korxonasidagi gazlarni tutib qoluvchi 716 ta 
uskunani ta’mirlash va yangilash natijasida 
atmosfera havosiga 10 ming tonnadan 
ortiq zararli tashlamalar chiqarilishining oldi 
olingan.

“Zamin” xalqaro jamoat fondi bilan 
hamkorlikda Toshkent shahrida atmosferadagi 
“RM10–RM2,5” mayda zarralarni o‘lchovchi 2 
ta stansiya o‘rnatilgan.

Faoliyat olib borayotgan 14 ta sanoat 
korxonasida samaradorligi 95 foizdan kam 
bo‘lmagan hamda 12 ta yangi tashkil etilgan 
korxonada esa 99,5 foizdan kam bo‘lmagan 
32 ta chang-gaz tozalash uskunasi 
o‘rnatilgan.

“Toza havo” tadbirlari doirasida 2 914 ta 
avtotransport vositasi harakati vaqtinchalik 
to‘xtatilishi natijasida atmosfera havosiga 
209,232 tonna ifloslantiruvchi moddalar 
chiqarilishining oldi olingan.

Shuningdek, “Yashil makon” umummilliy 
loyihasi doirasida joriy yilda 217 million tup 
ko‘chat ekilgan. Atrof-muhitga ta’siri yuqori 
bo‘lgan 189 ta sanoat korxonasi atrofida 
1 million 730 ming tup ko‘chat ekilib “yashil 
belbog‘”lar, shuningdek, 196 ta chiqindi 
poligoni atrofida 135 ming tup daraxt ekilib 
ihota daraxtzorlar barpo qilingan.

Hududlar iqlimiga mos, kam suv 
talab etadigan 650 gektar maydonda 
ko‘chatxonalar tashkil etilgan. Ko‘chatlarni 
suv bilan ta’minlash maqsadida 893 ta quduq 
qazilib, 1 058,7 kilometr uzunlikda sug‘orish 
tizimlari o‘rnatilgan.

Ta’kidlanganidek, amalga oshirilgan ishlar 
bilan sohada ayrim muammo va kamchiliklar 
saqlanib qolmoqda.

Jumladan, atmosferaga tashlanayotgan 
ifloslantiruvchi moddalar miqdorini 
kamaytirish ishlari yetarli darajada olib 
borilmagani natijasida tashlamalar miqdori 
hozirda qariyb 2,2 million tonnaga yetgan.

Korxonalarda mavjud 6 mingdan ortiq 
chang-gazdan tozalovchi uskunalardan 60 
foizining o‘rtacha tozalash samaradorligi 86,5 
foizni tashkil etmoqda.

Bahorgi mavsumda ekilgan 1,8 million 
ko‘chatni parvarishlashga mas’ullar 
biriktirilmagan. Sug‘orish tizimlari mavjud 
bo‘lmagan hududlarga 7,3 million tup 
ko‘chat ekilganligi, daraxtlarni kasallik va 
zararkunandalardan himoya qilish ishlari 
yetarli darajada tashkil etilmaganligi tanqid 
ostiga olindi.

Muhokamalar yakunida respublikamizning 
barcha hududida atmosfera havosi ifloslanishi 
darajasini ruxsat etilgan me’yorlargacha 
tushirish, xalqaro kelishuvlar va majburiyatlar 
doirasida 2030-yilga borib yalpi ichki 
mahsulot birligiga nisbatan “issiqxona gazlari” 
tashlamalarini 35 foizga kamaytirish hamda 
atmosferaga metan gazini tashlashni 30 foizga 
qisqartirish choralarini ko‘rish, shaharlar 
va sanoati rivojlangan shaharlarda mayda 
dispersli “RM10 – RM2,5” zarralarni avtomatik 
o‘lchovchi asbob-uskunalar o‘rnatish zarurligi 
ta’kidlandi. Qurilish materiallari ishlab 
chiqaruvchi va sanoat korxonalarining chang-
gaz tozalash uskunalari samaradorligini 99,5 
foizga yetkazish choralarini ko‘rish lozimligi 
qayd etildi.

Shuningdek, daraxtlarning elektron 
xaritasini yaratish, yashil hududlarni 
kengaytirish bo‘yicha ishlarni jadallashtirish, 
moratoriy talablarini buzgan qurilish-
pudrat tashkilotlarining “Shaffof qurilish” 
milliy axborot tizimidagi sonini kamaytirish 
bo‘yicha tegishli ishlarni tashkil etish zarurligi 
ta’kidlandi.

Transport vositalarini ekologik toza 
energiya manbalariga o‘tkazish, ekologik 
toza transport vositalarini ko‘paytirish, “Toza 
havo” tadbirlari samaradorligini oshirishga 
alohida e’tibor qaratish bo‘yicha ko‘rsatma va 
tavsiyalar berildi.

Muhokama yakunida mazkur masalalarni 
qamrab olgan Senatning tegishli qarori qabul 
qilindi.

Oliy Majlis Senatining qirq sakkizinchi yalpi 
majlisida O‘zbekiston Respublikasi Oliy sudi 
tarkibiga o‘zgartirishlar kiritish masalasi ham 
ko‘rib chiqildi va Senatning tegishli qarori qabul 
qilindi. Unga asosan Elza Shamsutdinova o‘n 
yillik muddatga, Anvar Elmuradov muddatsiz 
davrga, Baxodir Ergashev o‘n yillik muddatga 
O‘zbekiston Respublikasi Oliy sudining 
sudyasi lavozimiga saylandi.

Shu bilan birga, Bobir Islamov, Otabek 
Mamajanov, Sherzod Mirzaxakimov, 
Doniyorjon Tojiboyev, Firuz Tursunov, 
Faxriddin Xalilov, Sherzod Sherkulov 
va Xurshid Eshmuratov O‘zbekiston 
Respublikasi Oliy sudining sudyasi 
lavozimidan ozod etildi.

Yalpi majlisda O‘zbekiston Respublikasi 
Oliy Majlisi Senati Kengashining qarorlarini 
tasdiqlash to‘g‘risidagi masala ham 
muhokama qilindi va tegishli qaror qabul 
qilindi.

Yalpi majlisda senatorlar tomonidan jami-
yat hayotining barcha sohalari huquqiy aso-
slarini mustahkamlashga va mamlakatda 
amalga oshirilayotgan keng ko‘lamli islohotlar 
samaradorligini oshirishga, xalqaro hamkor-
likni rivojlantirishga qaratilgan 14 ta masala, 
shu jumladan, 10 ta qonun ko‘rib chiqildi.

Shu bilan O‘zbekiston Respublikasi Oliy 
Majlisi Senatining qirq sakkizinchi yalpi majlisi 
yakunlandi.

O‘zbekiston Respublikasi
Oliy Majlisi Senati

Axborot xizmati.

O‘zbekiston Respublikasi Oliy Majlisi Senatining 
qirq sakkizinchi yalpi majlisi to‘g‘risida

Albatta, o‘tgan davrda bu borada erishilgan 
natijalar, to‘plangan bilim va tajriba, Qatar Davlati 
kabi korrupsiyaga qarshi kurashishda yuksak 
natijalarga erishgan mamlakatlar bilan aloqalarning 
kengayib borayotganligi kelgusida ushbu 
yo‘nalishda yanada yuqori samaradorlikka erishish 
imkonini beradi.

Shu bois davlatimiz rahbari o‘z ma’ruzasida 
yangi O‘zbekistonda korrupsiyaga qarshi kurashish 
borasida ham katta reja va vazifalar belgilanganligi, 
xususan, Korrupsiyaga qarshi kurashish bo‘yicha 
2030-yilgacha mo‘ljallangan milliy strategiya ishlab 
chiqilib hayotga tatbiq etilishi, unda davlat idoralari 
faoliyatining yanada shaffofligini ta’minlash va 
hisobdorligini oshirish, ochiq ma’lumotlar tizimini 
takomillashtirish, sohaning huquqiy asoslari va 
institutsional mexanizmlarini mustahkamlashga 
alohida urg‘u berilishini aytib o‘tdi.

O‘zbekiston korrupsiyaga qarshi kurashdagi 
mintaqaviy va global tashabbus hamda yangi 
loyihalarni qo‘llab-quvvatlashini, o‘zaro tajriba 
almashish va muloqotlarni kuchaytirish, ilmiy 
izlanishlar olib borish maqsadida Korrupsiya 
muammolari bo‘yicha mintaqaviy tadqiqot markazini 
tashkil etish taklifi bildirildi.

Shuningdek, Korrupsiyaga qarshi kurashish 

So‘nggi yillarda mamlakatimizda ham 
bu illatga qarshi kurashish masalasi davlat 
siyosati darajasiga ko‘tarilib, korrupsiyaga 
imkon beruvchi sabablar va shart-
sharoitlarni bartaraf etish, korrupsiyaga 
oid huquqbuzarliklarni o‘z vaqtida aniqlash 
va ularga chek qo‘yish bo‘yicha salmoqli 
ishlar qilindi. Xususan, korrupsiyaga qarshi 
kurashishning samarali mexanizmi yaratildi, 
qonuniylikni ta’minlashning institutsional va 
huquqiy asoslari shakllantirildi. Normativ-
huquqiy asoslarni takomillashtirish, huquqiy 
bo‘shliqlarni bartaraf etish maqsadida sohaga 
taalluqli 13 ta, boshqa sohalardagi islohotlar 
natijasida korrupsiya omillarini qisqartirishga 
qaratilgan 24 ta normativ-huquqiy hujjat qabul 
qilindi. 

Shuningdek, bu jarayonda korrupsiyaning 
oqibatlari bilan kurashish emas, balki 
uning oldini olishga qaratilgan preventiv 
chora-tadbirlar amalga oshirilyapti. Davlat 
boshqaruvida byurokratiyani kamaytirish, 
ochiqlik va shaffoflikni ta’minlash, davlat 
xizmatlarini ko‘rsatish sifatini yaxshilash, 
raqamlashtirishga qaratilgan ishlar shular 
jumlasidandir.

“Korrupsiyaga qarshi kurashish 
to‘g‘risida”gi Qonunning qabul qilinishi esa 
davlat organlari faoliyatining ochiqligi va 
hisobdorligini ta’minlash, davlat boshqaruvi 
tizimining samaradorligini oshirish, 
korrupsiyaga qarshi kurashish sohasida 
parlament va jamoatchilik nazoratini ro‘yobga 
chiqarish maqsadlariga xizmat qilmoqda.

Amalga oshirilayotgan islohotlar natijasida 
so‘nggi yillarda mamlakatimiz “Transparency 
International” indeksida 42 pog‘onaga 
ko‘tarildi. Bu mintaqamizda eng yuqori 
o‘rin hisoblanadi. “Open Data Inventory” 
reytingida esa joriy yilda 30-o‘ringa ko‘tarilgan 
bo‘lsa, ochiq ma’lumotlar manbalari 
bo‘yicha O‘zbekiston dunyoda 4-o‘rindan 
joy oldi. Bularning barchasi keyingi yetti yil 
ichida mintaqaning yuragida joylashgan 
O‘zbekistonning o‘zgargani, ushbu illatga 
qarshi jiddiy kurashayotgani hisobiga yuz 
beryapti, desak, ayni haqiqat.

Binobarin, O‘zbekiston 6-yil davomida 
yetakchi xalqaro tashkilotlarning baho va 
reytinglarida bunday jinoyatlarni kamaytirish 
bo‘yicha Markaziy Osiyo davlatlari orasida 
yetakchi o‘rinni egallab kelmoqda. Bu 
respublikada korrupsiyaga qarshi tizimli 
kurash olib borilayotganidan dalolat beradi. 

Qatar Davlati Amiri shayx Tamim bin 
Hamad Ol Soniy tomonidan asos solingan 
Korrupsiyaga qarshi kurashish bo‘yicha 
yuksak xalqaro mukofotni topshirish 
marosimi aynan poytaxtimizda o‘tkazilgani 

TA’LIM GRANTLARI DASTURI 
MUVAFFAQIYATLI DAVOM ETTIRILYAPTI

Aks sado

OCHIQLIK VA SHAFFOFLIK 
— JAMIYAT TARAQQIYOTIDA 

MUHIM OMIL 
Korrupsiya — bu mansab mavqeidan shaxsiy maqsadlarda foydalanish bilan bog‘liq 

bo‘lgan jinoyat turi bo‘lib, u mamlakatning yuksalishi va taraqqiy etishiga jiddiy to‘siq 
hisoblanadi. Shu bois ushbu illatga qarshi kurashish barcha davlatlarda eng dolzarb 
masala bo‘lib qolmoqda.

GLOBAL MEDIA FORUM 
O‘TKAZILADI

19-dekabr kuni mamlakatimizda ilk bor o‘tkazilgan Korrupsiyaga qarshi kurashish bo‘yicha 
yuksak xalqaro mukofot bilan taqdirlash marosimidagi nutqida Prezident Shavkat Mirziyoyev 
O‘zbekistonda so‘nggi yillarda korrupsiyaga qarshi kurashish yo‘nalishida amalga oshirilgan 
ijobiy natijalar bilan bir qatorda, kelgusida bajarilishi belgilangan maqsadlarga ham to‘xtalib o‘tdi. 
Korrupsiya xavfining mintaqaviy va global darajadagi ta’sirini bartaraf etishga qaratilgan muhim 
tashabbuslarni ilgari surdi. 

Orol dengizining qurishi 
oqibatlarini yumshatish 
borasidagi sa’y-harakatlarga 

e’tibor qaratilib, O‘zbekiston 
Prezidenti tashabbusi bilan tashkil 
etilgan BMTning Orolbo‘yi mintaqasi 
uchun inson xavfsizligi bo‘yicha ko‘p 
tomonlama sheriklik asosida trast 
fondi faoliyatini kuchaytirish zaruriyati 
alohida ta’kidlangan. Shu bois xalqaro 
hamjamiyatga ushbu fondni faol qo‘llab-
quvvatlashni davom ettirish to‘g‘risida 
murojaat yo‘llangan.

Hujjatda cho‘llanish va yerlarning 
degradatsiyasiga qarshi kurashda in-
novatsion usullar va yangi texnologi-
yalarni joriy qilish muhimligi qayd 
etilgan. Joriy yilning 13 — 17-noyabr 
kunlari Samarqandda BMTning Cho‘lla-
nishga qarshi kurash to‘g‘risidagi kon-
vensiyasi ijrosini ko‘rib chiqish qo‘mi-
tasining 21-sessiyasi hamda Qum va 
chang bo‘ronlariga qarshi kurash bo‘yi-
cha yuqori darajadagi yig‘ilishi Marka-
ziy Osiyoda ilk bor muvaffaqiyatli o‘tka-
zilgani mamnuniyat bilan qarshi olindi.

Rezolyutsiyada Markaziy Osiyoda 
iqlim va ekologik tahdidlarga samarali 
qarshi kurashish maqsadida barqaror 
qishloq xo‘jaligi, bog‘dorchilik, suv 
resurslaridan oqilona foydalanish, 
energiya samaradorligi, chiqindilarni 
qayta ishlash, barqaror turizmni 

BMT BOSH ASSAMBLEYASI O‘ZBEKISTON TOMONIDAN ILGARI SURILGAN 
MARKAZIY OSIYONING EKOLOGIK TAHDIDLARI TO‘G‘RISIDAGI 

REZOLYUTSIYANI BIR OVOZDAN QABUL QILDI
rivojlantirish, “aqlli” shaharlar va 
barqaror transportni yaratish bo‘yicha 
aniq vazifalar belgilangan.

Bosh Assambleya, shuningdek, 
BMT tizimi, xalqaro va moliyaviy 
institutlar, xususiy sektor, investorlar 
va donorlarga Markaziy Osiyodagi 
ekologik muammolarni hal qilish uchun 
resurslarni safarbar etish, salohiyatni 
oshirish va yordam ko‘rsatishni davom 
ettirishni tavsiya qiladi.

Rezolyutsiyada Qozog‘iston, Qirg‘izis-
ton, Tojikiston va Turkmanistonning at-
rof-muhitni muhofaza qilish sohasidagi 
tashabbuslari ham bayon etilgan.

Hujjat barcha Markaziy Osiyo 
davlatlari nomidan taqdim etildi.

Rezolyutsiya hammualliflari qatoriga 
Germaniya, Shveysariya, Turkiya, Xitoy, 
Singapur, Vengriya, Vyetnam, Ozarbayjon, 
Armaniston, Malayziya, Indoneziya, Misr, 
Iordaniya, Paragvay (BMTning barcha 
mintaqaviy guruhlari vakillarini qamrab 
olgan) kabi davlatlar ham kirdi.

Rezolyutsiya qabul qilingandan 
so‘ng BMT Axborot xizmati “BMT Bosh 
Assambleyasi Markaziy Osiyodagi 
ekologik muammolarga qarshi 
kurashish bo‘yicha rezolyutsiyani qabul 
qildi” sarlavhali maqolani e’lon qildi.

Unda qayd etilishicha, iqlim 
o‘zgarishi zamonamizning eng 
murakkab muammolaridan biri bo‘lib, 

barcha mamlakatlarning barqaror 
rivojlanishi uchun jiddiy qiyinchiliklar 
tug‘dirmoqda.

Maqola mualliflarining yozishicha, 
sentabr oyida BMTda nutq 
so‘zlagan O‘zbekiston Prezidenti 
Shavkat Mirziyoyev keyingi 30-yilda 
mintaqamizda havo harorati bir yarim 
darajaga ko‘tarilganini ta’kidlagan. Bu 
dunyodagi o‘rtacha isishdan ikki karra 
ko‘pdir. Oqibatda muzliklar umumiy 
maydonining qariyb uchdan bir qismi 
yo‘qolib ketdi. “Ushbu tendensiya 
saqlanib qolsa, yaqin yigirma yilda 
mintaqamizdagi ikkita yirik daryo — 
Amudaryo va Sirdaryo oqimi 15 foizga 
qisqarishi mumkin. Jon boshiga suv 
bilan ta’minlanish darajasi 25 foizga, 
qishloq xo‘jaligi ekinlari hosildorligi esa 
40 foizga kamayishi kutilmoqda”, deb 
O‘zbekiston Prezidenti nutqidan iqtibos 
keltirgan BMT Axborot xizmati. 

BMT ixtisoslashtirilgan idoralari 
vakillari rezolyutsiya bo‘yicha 
O‘zbekiston tashabbusini yuqori 
baholadi va respublika rahbariyati 
hamda ko‘p millatli xalqimizga samimiy 
tabriklarini yo‘lladi.

Leanne BERNEY, 
“BMT — suv resurslari” texnik 
maslahat mexanizmi dasturi 
rahbari:
— Biz BMT Bosh Assambleyasi 

tomonidan “Markaziy Osiyo 
global iqlim tahdidlari qarshisida: 
barqaror rivojlanish va farovonlik 
yo‘lida mintaqaviy birdamlikni 
mustahkamlash” rezolyutsiyasi qabul 
qilinganini olqishlaymiz. Ushbu 
muhim rezolyutsiyada belgilangan 
suv resurslaridan oqilona foydalanish, 
kambag‘allikni qisqartirish, ekotizimlarni 
saqlash va oziq-ovqat xavfsizligini 
mustahkamlash kabi asosiy ustuvor 
vazifalar “BMT — suv resurslari” dasturi 
maqsadlariga to‘la mos keladi.

O‘zbekiston Prezidenti Shavkat 
Mirziyoyev Bosh Assambleyaning 
78-sessiyasidagi nutqida suv resurslari 
muammolariga alohida e’tibor 
qaratganidan xursandman. O‘zbekiston 
rahbari o‘z nutqida olti marta suv 
muammosini tilga oldi. Bu bizni chuqur 
ruhlantirdi. “BMT — suv resurslari” 
davlatingiz rahbarining xalqaro 
tashabbuslarini amalga oshirishda 
O‘zbekiston bilan hamkorlikni yanada 
chuqurlashtirishga qat’iy intilishini 
tasdiqlayman.

Natalya Alonso KANO, 
BMTning Tabiiy ofatlar xavfini 
kamaytirish bo‘yicha Yevropa 
va Markaziy Osiyo mintaqaviy 
boshqarmasi rahbari:
— O‘zbekiston Prezidenti Shavkat 

Mirziyoyevga BMTning Tabiiy ofatlar 
xavfini kamaytirish bo‘yicha boshqa-
rmasi nomidan ushbu muhim va o‘z 
vaqtida qabul qilingan rezolyutsiya 
tashabbusi uchun samimiy minnat-
dorlik bildiraman. U Markaziy Osiyoda 
ekologik muammolarga qarshi kurash-
ishda mintaqaviy hamkorlikni mustah-
kamlash, shuningdek, ijtimoiy-iqtisodiy 
rivojlanish va iqlim o‘zgarishiga mo-
slashishga ko‘maklashishga qaratilgan.

O‘zbekiston mintaqada tabiiy ofatlar 
xavfini kamaytirishda transchegaraviy 
hamkorlikni mustahkamlashda muhim 
rol o‘ynaydi. 2021-yilda Toshkentda 
Markaziy Osiyo mamlakatlari 
favqulodda vaziyatlar vazirlarining 
yig‘ilishi bo‘lib o‘tdi. Unda ilk bor 
Markaziy Osiyoda tabiiy ofatlar xavfini 
kamaytirish bo‘yicha Mintaqaviy 
strategiya qabul qilindi. O‘zbekiston 
mintaqaviy forumlardan tashqari, tabiiy 
ofatlarni kamaytirish sohasidagi global 
sa’y-harakatlarga ham o‘z hissasini 
qo‘shib kelmoqda.

Biz O‘zbekistonning 2024-yilda 
Samarqandda Xalqaro iqlim forumini 
muvaffaqiyatli o‘tkazishi orqali ushbu 
yo‘nalishdagi faol rolini davom 
ettirishiga ishonch bildiramiz. 

“Dunyo” AA.
Nyu-York

Oliy Majlis Qonunchilik palatasida 

Kecha Oliy Majlis Qonunchilik palatasi Fan, ta’lim, madaniyat 
va sport masalalari qo‘mitasining kengaytirilgan yig‘ilishi bo‘lib 
o‘tdi.

yangi O‘zbekistonning korrupsiyaga qarshi 
kurashda faol ishtirokchi sifatidagi o‘rnini 
yaqqol namoyon qildi. Bu, o‘z navbatida, 
Prezidentimiz boshchiligida korrupsiyaga 
qarshi kurashish borasida amalga 
oshirilayotgan tizimli huquqiy va institutsional 
islohotlar natijasi hamdir. 

Haqiqatan ham, bugungi kunda ushbu 
yo‘nalishda olib borilayotgan ishlar 
ko‘lami nihoyatda keng. Prezidentimiz 
Shavkat Mirziyoyevning ushbu nufuzli 
marosimda ishtirok etgani va ko‘plab amaliy 
tashabbuslarni ilgari surgani nafaqat yurtimiz, 
balki dunyo hamjamiyati tomonidan ham 
qizg‘in kutib olindi.

Xususan, Korrupsiyaga qarshi kurashish 
bo‘yicha 2030-yilgacha mo‘ljallangan milliy 
strategiya ishlab chiqilib hayotga tatbiq 
etilishi, unda davlat idoralari faoliyatining 
yanada shaffofligini ta’minlash va 
hisobdorligini oshirish, ochiq ma’lumotlar 
tizimini takomillashtirish, sohaning huquqiy 
asoslari va institutsional mexanizmlarini 
mustahkamlashga alohida urg‘u berilishi 
amaliy tashabbuslardan biri bo‘ldi.

Davlatimiz rahbarining Korrupsiyaga 
qarshi kurashish agentligining xorijiy turdosh 
muassasalar bilan yaqin hamkorligini 
kuchaytirish orqali uning salohiyat va 
imkoniyatlarini yanada oshirish, eng 
ilg‘or xalqaro tajribaga asoslangan yangi 
mexanizmlar tatbiq qilinib, jumladan, 
korrupsiya holatlari bo‘yicha “dastlabki 
o‘rganish” — korrupsion surishtiruv instituti 
joriy etilishi haqidagi takliflari ham diqqatga 
sazovordir.

Shu nuqtayi nazardan, Prezidentimizning 
ushbu nutqi pragmativligi, haqqoniyligi va real 
hayotiyligi bilan alohida ahamiyat kasb etib, 
unda ilgari surilgan tashabbuslar Shavkat 
Mirziyoyev boshchiligida hayotga tatbiq 
etilayotgan islohotlarni o‘zida to‘la mujassam 
qilgani bilan dunyo hamjamiyatining e’tirofiga 
sabab bo‘ldi. 

Muxtasar aytganda, mazkur nufuzli 
tadbirda davlatimiz rahbari tomonidan 
ilgari surilgan tashabbuslar O‘zbekistonda 
korrupsiyaga qarshi kurashish sohasidagi 
islohotlar ortga qaytmasligini anglatadi. 
Eng muhimi, yangi O‘zbekiston uchun 
ushbu masala barcha davrda eng ustuvor 
vazifalardan bo‘lib kelgani va kelgusida ham 
shunday bo‘lib qolishidan dalolat beradi.

Inomjon QUDRATOV,
Oliy Majlis Qonunchilik palatasining 

Korrupsiyaga qarshi kurashish va 
sud-huquq masalalari qo‘mitasi raisi 

o‘rinbosari.

agentligining xorijiy turdosh muassasalar bilan yaqin 
hamkorligini kuchaytirish orqali uning salohiyat 
va imkoniyatlari yanada oshirilishi, korrupsiya 
holatlari bo‘yicha “dastlabki o‘rganish” — korrupsion 
surishtiruv institutini joriy etish, korrupsiyaga qarshi 
kurashishdek murakkab jarayonlarda eng oldingi 
saflarda borayotgan ommaviy axborot vositalari 
bilan hamkorlikni kengaytirish, ular ta’sirini yanada 
oshirish uchun Global media forumni o‘tkazish 
takliflari ham ilgari surildi.

Aytish joizki, bugun korrupsiya shiddat 
bilan o‘zgarayotgan dunyodagi eng dolzarb 
muammolardan biri bo‘lib qolmoqda. Sababi bu 
illat butun insoniyatga, jamiyatlar asosiga, iqtisodiy 
taraqqiyotga zarba beradigan, qonun ustuvorligini 
buzadigan va xalqning davlat siyosatiga ishonchini 
keskin susaytiradigan, demokratik institutlar 
rivojiga to‘sqinlik qiladigan xatarli tahdidga aylanib 
bormoqda.

Shu bois jamiyatda korrupsiyaga nisbatan 
mutlaqo toqatsizlik madaniyatini shakllantirish, 
uning har bir ko‘rinishiga qarshi murosasiz kurashish 
barchamizning asosiy vazifamiz sanaladi.

Oltinoy MAMIROVA,
Oliy Majlis Qonunchilik palatasi deputati.

Soliq siyosati bilan bog‘liq  
qator yangiliklar ko‘zda tutilmoqda
Erkin GADOYEV, 
Oliy Majlis Senatining Budjet va iqtisodiy islohotlar 
masalalari qo‘mitasi raisi:

— Ayonki, keyingi yillarda mamlakatimizda olib borilayotgan 
keng ko‘lamli islohotlar turli sohalarning qonunchilik asoslarini 
zamon talabiga mos takomillashtirishni oldimizga qo‘ymoqda. 
Senatorlar tomonidan ma’qullangan “Soliq va budjet siyosatining 
2024-yilga mo‘ljallangan asosiy yo‘nalishlari qabul qilinganligi 
munosabati bilan O‘zbekiston Respublikasining ayrim qonun 
hujjatlariga o‘zgartirish va qo‘shimchalar kiritish to‘g‘risida”gi 
qonun ana shu hayotiy zarurat bois ishlab chiqilgan.

Mazkur qonunda kelgusi yil uchun soliq siyosatining 
asosiy yo‘nalishlari belgilanib, mahalliy ishlab chiqaruvchilar 
raqobatdoshligini oshirish, o‘zini o‘zi band qilgan shaxslarga 
soliq solish tartibini takomillashtirish, qo‘shilgan qiymat solig‘i 
zanjirining uzluksizligini ta’minlash, tabiiy boyliklardan samarali 
va oqilona foydalanish hamda mutlaq summada belgilangan 
soliq stavkalarining kutilayotgan inflyatsiya darajasidan kelib 
chiqqan holda indeksatsiyalanishi nazarda tutilmoqda.

Qolaversa, soliq to‘lovchilarga yengillik yaratish uchun 
qog‘ozbozlikni bartaraf etish, ortiqcha hujjatlar talab qilmaslik 
va ularning vaqt hamda mablag‘lari sarflanishini kamaytirish 
maqsadida soliq organlarining soliq to‘lovchidan hujjatlar 
so‘rash vakolati bekor qilinyapti.

Yana bir muhim yangilik sifatida o‘zini o‘zi band etgan 
shaxslarning mehnat faoliyati natijasida yoki tovarlarni 
(xizmatlarni) realizatsiya qilishdan olingan daromadi soliq 
davrida yuz million so‘mdan oshgan kundan e’tiboran yakka 
tartibdagi tadbirkorlar uchun belgilangan soliqni to‘lashi ko‘zda 
tutilayotganini keltirish mumkin.

Umuman, bu qonun soliq jarayonlaridagi muammolarni 
bartaraf etish va pirovardida soliq to‘lovchilar, ya’ni xalqimiz 
uchun qator qulayliklar yaratishda huquqiy asos vazifasini 
o‘taydi.

Ma’muriy sudlarga murojaat  
qilish imkoniyatlari 

kengaytiriladi
Malika QODIRXONOVA, 
Oliy Majlis Senatining Xotin-qizlar va gender tenglik 
masalalari qo‘mitasi raisi:

— Barcha soha qatorida sud-huquq tizimida ham muayyan 
islohotlar olib borilayotgani va bu amalda qanday natijalar 
berayotganini barchamiz ko‘rib-bilib turibmiz. Fuqarolarning 
odil sudlovdan foydalanish hamda davlat organlari va boshqa 
tashkilotlarning, ular mansabdor shaxslarining qonunga xilof 
qarorlari va harakatlari (harakatsizligi) ustidan sudga shikoyat 
qilish imkoniyatini kengaytirish borasidagi qator sa’y-harakatlar 
buning yaqqol misolidir.

Yalpi majlisda ma’qullangan “Davlat boji to‘g‘risida”gi 
O‘zbekiston Respublikasi Qonuniga ma’muriy sudlarga 
murojaat qilishda fuqarolar uchun yanada qulay shart-sharoitlar 
yaratishga qaratilgan o‘zgartirish va qo‘shimchalar kiritish 
haqida”gi qonun bu boradagi ishlarga yangicha sur’at berishga 
yo‘naltirilganligi bilan diqqatga sazovor.

Bu qonun yangi tahrirdagi O‘zbekiston Respublikasi 
Konstitutsiyasidan o‘rin olgan har kimga o‘z huquqlari va 
erkinliklarini sud orqali himoyalash, davlat organlarining 
va boshqa tashkilotlarning, ular mansabdor shaxslarining 
qonunga xilof qarorlari, harakatlari (harakatsizligi) ustidan 
sudga shikoyat qilish huquqlarini kuchaytirish maqsadida 
ishlab chiqildi. Qolaversa, ma’muriy sudlarga murojaat etish 
imkoniyatlarini yanada kengaytirish hamda mansabdor 
shaxslarning qonunga xilof qarorlari, harakatlari (harakatsizligi) 
ustidan shikoyat qilish tartib-taomillarini soddalashtirishni 
hayotning o‘zi talab etayotgandi.

Shu sabablarga ko‘ra ishlab chiqilgan yangi qonun 
fuqarolarning huquq va qonuniy manfaatlari sud tartibida 
himoyalanishini ta’minlashga, ularning odil sudlovdan 
foydalanish hamda davlat organlari va boshqa tashkilotlar 
mansabdor shaxslarining qonunga xilof qarorlari, harakatlari 
(harakatsizligi) ustidan ma’muriy sudlarga murojaat etish 
imkoniyatlarini yanada kengaytirishga xizmat qiladi.

“Xalq so‘zi”.

Xususan, gender tenglikni ta’min-
lash, bolalar mehnati va majburiy 
mehnatga barham berish, fuqarolik 

jamiyati institutlari va so‘z erkinligini rivojlanti-
rish borasida erishilgan yutuqlar qayd etildi.

Yangilangan Konstitutsiyamizning har bir in-
sonning huquq va qonuniy manfaatlarini ta’min-
lashga qaratilgan asosiy tamoyil va g‘oyalari 
BMTning Barqaror rivojlanish maqsadlariga 
hamohangligi e’tirofga sazovorligi aytildi.

Brifing davomida, shuningdek, Jeneva 
Diplomatik doirasi prezidenti Robert Blyumn-
ing “O‘zbekiston: Markaziy Osiyo durdonasi” 
kitobining taqdimoti bo‘lib o‘tdi.

Robert Blyum shveysariyalik taniqli jamoat 

arbobi hisoblanadi. U madaniy-gumanitar va 
savdo aloqalarini rivojlantirishga qo‘shgan 
hissasi uchun AQSH, Italiya, Tunis, BAA, Fran-
siya kabi qator mamlakatlarning davlat va faxriy 
mukofotlari bilan taqdirlangan.

Kitob Jenevadagi eng qadimgi noshirlik uy-
laridan biri — “Atar Roto Presse SA” tomonidan 
joriy yilda chop etildi. 

1896-yilda ochilgan “Atar Roto Presse SA” 
noshirlik uyi Jenevaning bosma brendi his-
oblanadi. Ishlab chiqarish jarayonining barcha 
bosqichi ularning atrof-muhitga ta’siri nuqtayi 
nazaridan baholanadi. Shunisi e’tiborga loyiqki, 
ushbu kitob ham eng ekologik toza qog‘oz va 
texnikalardan foydalangan holda bosilgan.

Robert Blyum 
keng diploma-
tik jamoatchilikka 
o‘z kitobini taqdim 
etar ekan, yangi 
O ‘ zbek i s tonn ing 
so‘nggi rivojlanish 
bosqichlari haqida-
gi taassurotlari va 
kuzatishlari bilan 
o‘rtoqlashdi. Uning 
aytishicha, so‘nggi 
yillarda O‘zbekis-
ton xalqi hayotining 
ijtimoiy-iqtisodiy, siyosiy-huquqiy, madaniy-

ma’naviy sohalarida ro‘y berayotgan o‘zgarish-
lar uni go‘zal va boy tarixga ega yurtimiz haqida 
kitob yozishga undagan.

Muallif Prezident Shavkat Mirziyoyev 
rahnamoligida aholi, ayniqsa, yoshlar o‘zining 
ulkan salohiyati va millat taqdirida ishtirok et-
ish istagini namoyon qilish imkoniyatiga ega 
bo‘lganini ta’kidladi.

Uning aytishicha, O‘zbekiston bir necha yil 
ichida demokratik islohotlarni amalga oshirish, 
yaqin va uzoq xorij davlatlari bilan hamkorlikni 
mustahkamlash orqali rivojlanish sari yuz tutdi.

Robert Blyum, shuningdek, “O‘zbekiston 
— 2030” strategiyasining ijrosi mamlakat-
ni demokratik, adolatli, mustaqil, dunyoviy va 
farovon davlatga aylantirishiga ishonch bildiradi.

Taqdimot yakunida muallif ushbu kitob fran-
suz tilida so‘zlashuvchi ommaga O‘zbekiston, 
uning boy madaniyati va ulkan salohiyati haqi-
da ko‘proq bilib olish imkonini berishini alohida 
qayd etdi.

“Dunyo” AA.
Jeneva

O‘zbekiston demokratik islohotlarni amalga oshirish,  
hamkorlikni mustahkamlash orqali rivojlanish sari yuz tutdi

Robert BLYUM:

1

Unda deputatlar Oliy ta’lim, fan va 
innovatsiyalar vazirligining “Mamlakatimiz 
yoshlarini Vengriya davlatining 
“Hungarikum stipendiyasi” grant dasturi 
imkoniyatlaridan samarali foydalanish 
hamda ikki davlat oliy ta’lim muassasalari 
aloqalarini yanada faollashtirish 
to‘g‘risida”gi axborotini eshitdi.

Ta’kidlanganidek, ta’lim sohasidagi ikki 
tomonlama munosabatlar istiqbolli. Bugun 
O‘zbekiston — Vengriya o‘rtasida ta’lim, 
ilm-fan va innovatsiyalar sohalaridagi 
aloqalar jadallashib bormoqda. 2020-yilda 
imzolangan tegishli memorandumga 
ko‘ra, Vengriya hukumati tomonidan 
O‘zbekiston fuqarolariga ushbu xorijiy 

mamlakat oliy ta’lim muassasalarida 
bakalavr, magistratura va doktorantura 
bosqichlarida o‘qish uchun yiliga jami 100 
tadan ta’lim grantlari ajratib kelinayotgan 
edi. 

O‘tgan davrda O‘zbekiston fuqarolari 
uchun Vengriya tomonidan har yili 
ajratib kelinayotgan ta’lim grantlari sonini 
ko‘paytirish bo‘yicha muayyan ishlar olib 
borildi. Natijada 2023/2024 o‘quv yilidan 
boshlab ta’lim grantlari soni 100 tadan 
170 taga ko‘paydi.

“Hungarikum stipendiyasi” grant 
dasturi o‘tgan qisqa davrda o‘zbekistonlik 
yoshlarning e’tiborini tortdi. Dastur 
doirasida O‘zbekiston va Vengriyaning 

yetakchi ta’lim muassasalarini jalb etgan 
holda qo‘shma ta’lim dasturlari ishlab 
chiqilib, har ikki davlat universitetlari 
orasida aloqalar shakllanib bormoqda. 
Yoshlar bakalavr ta’lim yo‘nalishlarida va 
magistratura mutaxassisliklarida Vengriya 
davlatidagi ta’lim muassasalarida bepul 
sifatli ta’lim olmoqda.

Keyingi yillarda ushbu ta’lim dasturi 
grantlariga dunyo bo‘ylab talabgorlar 
soni ortib boryapti. Mamlakatimizdagi oliy 
ta’lim muassasalari talabalarining ham 
ushbu dasturga qiziqishi yuqori. Xususan, 
2023/2024 o‘quv yilida dastur asosida 
ajratilgan 170 ta o‘ringa 798 nafar yigit-
qiz hujjat topshirgan. Hozirgi kunda 111 
nafar talaba ushbu grant asosida tahsil 
olmoqda. 

Shu bilan birga, ma’lum sabablarga 
ko‘ra, turli davlatlardan kelgan va 
o‘qishini o‘z muddatida yakunlay olmagan 
stipendiatlar soni ham ortgan. Bunday 
yoshlarga o‘qishni bitirish uchun imkoniyat 

yaratish maqsadida, ular uchun grant 
muddati yana bir yilga uzaytirilmoqda. 
Buning hisobiga esa Vengriya hukumati 
tomonidan tasdiqlangan kvotalarga 
nisbatan ajratilgan grant o‘rinlari kamroq 
bo‘lmoqda.

Yig‘ilishda qayd etilganidek, har bir 
talabgorning ushbu ta’lim grantini qo‘lga 
kiritish darajasi Vengriya davlati tomonidan 
o‘tkaziladigan kirish imtihonlarini 
muvaffaqiyatli topshirishiga ham bog‘liq. 
Ushbu ta’lim granti dasturi bilan bir 
qatorda, har yili O‘zbekiston fuqarolari 
Vengriya universitetlari tomonidan e’lon 
qilingan grant o‘rinlar tanlovlarida ishtirok 
etib, oliy o‘quv yurtlariga mustaqil tarzda 
grant asosida o‘qishga kirishi mumkin.

Qizg‘in savol-javoblar davomida 
deputatlar bu borada amalga 
oshirilayotgan ishlarni ijobiy baholash 
bilan birga, Vengriya davlati bilan sohada 
hamkorlikni yanada rivojlantirish va ta’lim 
grantlari dasturi O‘zbekistonda yanada 
samarali bajarilishini ta’minlash zarurligini 
qayd etdilar. Shuningdek, bu bo‘yicha bir 
qator takliflar ilgari surildi.

Yakunda kun tartibidagi masala 
yuzasidan tegishli qaror qabul qilindi. 

“Xalq so‘zi”.

Munosabat

QIZG‘IN 
ISHCHANLIK 

RUHIDA O‘TDI
Kecha bo‘lib o‘tgan Oliy Majlis Senatining qirq 

sakkizinchi yalpi majlisida ko‘rib chiqilgan masalalar 
o‘zining dolzarbligi va islohotlarning hozirgi bosqichida 
muhim ahamiyatga ega ekanligi bilan alohida ajralib 
turdi. Shu bois ham ularning har biri senatorlar 
tomonidan qizg‘in muhokamadan o‘tkazildi. Ulardan 
ayrimlarining mazmun-mohiyati hamda bugungi 
kundagi ahamiyati haqida senatorlar o‘z fikrlarini 
bildirdi. 

Huquqiy davlatda aholining 
ijtimoiy himoyaga muhtoj toifalarini 
qo‘llab-quvvatlash, munosib turmush 
sharoitini yaratish, hech kim e’tibordan 
chetda qolmasligi uchun davlatning 
fuqarolar oldidagi ijtimoiy mas’uliyatini 
kuchaytirishga qaratilgan normalar 
mustahkamlandi. Ilk bor har kimning 
uy-joyli bo‘lish huquqi belgilandi. Ushbu 
kafolatlardan odil sudlovni amalga 
oshirishda keng foydalanilmoqda. 

Avvalgi Konstitutsiyaga asos qilib olingan 
“davlat — jamiyat — inson” tamoyili “inson 
— jamiyat — davlat” prinsipiga o‘zgartirildi. 
Ya’ni, eng avvalo, inson manfaatini har 
narsadan ustun qo‘yish maqsad qilinganligi 
nafaqat huquq hamda erkinliklarni 
mustahkamladi, balki ularni amalga 
oshirishning real imkoniyatlarini ta’minlash 
chora-tadbirlarini, kafolatlarini ham yaratdi.

Ayni chog‘da Bosh qomusimizda bozor 
munosabatlarini rivojlantirish, xususiy 
mulk, tadbirkorlikni himoyalash va 
bozor iqtisodiyoti ijtimoiy yo‘naltirilganini 
ta’minlashga qaratilgan mexanizmlar 
yanada mustahkamlandi. Aslida ham, 
yangi tahrirdagi Konstitutsiyamiz 
normalarini to‘g‘ridan-to‘g‘ri qo‘llash 
amaliyoti nafaqat sudlar yoki huquqni 
muhofaza qilish organlari, balki tartib-
qoida bilan ishlaydigan barcha davlat 
idoralari uchun majburiydir. 

Bir kuni sahobalardan biri: “Yo 
Rasululloh! Eng halol kasb qaysi?” 
deb so‘radi. Payg‘ambar alayhissa-
lom: “Kishi o‘z qo‘l mehnati bilan 
qilgan amali va halol savdodir”, 
deb javob berdilar (Imom Ahmad 
rivoyati). Boshqa bir hadislarida 
Rasululloh sollallohu alayhi vasal-
lam: “Birortangiz arqonni olib, 
tog‘u toshdan bir bog‘ o‘tin terib 
kelib, uni sotib, shuning puli bi-
lan kifoyalansangiz odamlardan 
tilanib, ular unga yo berib yoki 
bermaganlaridan ko‘ra yaxshi-
roqdir”, deb marhamat qilganlar 
(Imom Buxoriy rivoyati). 

Dinimizda halol kasb qilib oila 
boqish eng katta savobli amal da-
rajasiga ko‘tarilgan. Bu haqda quy-
idagi hadisda bunday deyilgan: 
“Ka’b ibn Ujra raziyallohu anhu ay-
tadilar: bir yigit Payg‘ambar sollallo-
hu alayhi vasallamning oldilaridan 
o‘tdi. Uning kuchini va g‘ayratini 
ko‘rgan sahobalar: Yo Rasululloh! 
Qani endi bu kuch va g‘ayrat Alloh 
yo‘lida bo‘lsa edi”, deyishdi. Shun-
da Rasululloh sollallohu alayhi 
vasallam: “Agar u yosh bolalar-
ini deb ko‘chaga chiqqan bo‘lsa, 
demak, u Alloh yo‘lida, agar qa-

O‘zbekiston Respublikasi Oliy Majlisi Senati devoni 
mas’ul xodim Rzbay Sadikovga padari buzrukvori 

JANGABAY otaning
vafoti munosabati bilan chuqur hamdardlik izhor etadi.

Shu ma’noda, “Blue White and Green 
Production” tomonidan jadidchilik 
harakati tarixiga bag‘ishlangan 
“Armon” hujjatli filmining suratga 
olinishi xayrli ishlardan biri bo‘ldi. 
Mamlakatimiz hamda jahonning 
yetakchi jadidshunos olim va 
tadqiqotchilari, tarjimonlari ko‘magida 
ishlangan bu kinoasarda tarixiy 
faktlar asosida o‘tgan asrning suronli 
yillari, o‘sha davrda faoliyat yuritgan 
jadidlar haqida so‘z yuritilgan. Unda 
Mahmudxo‘ja Behbudiy, Munavvar 
Qori, Abdurauf Fitrat, Abdulhamid 
Cho‘lpon, Abdulla Qodiriy, Is’hoqxon 
Ibrat, Fayzulla Xo‘jayev, Usmonxo‘ja 
Po‘latxo‘jayev singari fidoyilarning 
yurtni hur va ozod ko‘rish, xalqimizni 
ma’rifatli qilish yo‘lidagi mashaqqatli 
hayoti hikoya qilinadi.

Buxoro davlat universitetida mazkur 
hujjatli filmning premyerasi bo‘lib 
o‘tdi. Davlat va jamoat tashkilotlari 
vakillari, nuroniylar, ziyolilar, talabalar 
qatnashgan tadbirda film ijodkorlari, 
jumladan, rejissyor Ruslan Soliyev 
ham ishtirok etib, bu kinoasar 
premyerasining Buxoroda bo‘lib o‘tishi 
bejiz emasligiga e’tiborni qaratdi. 
Zero, Buxoro jadidchilik harakatining 
markazlaridan sanaladi. 

— Bu filmni ko‘zda yosh, yurakda 
og‘riq bilan tomosha qilmaslikning iloji 
yo‘q, — deydi tadbir mehmonlaridan 
biri, AQSHning Michigan universiteti 
professori Temur Xo‘ja o‘g‘li. 
— Rahmatli otam Usmonxo‘ja 
Po‘latxo‘jayev ham shu yurt oydinlari 
safida edi. Jadidlar aynan shu kunlarni 
ko‘rish orzusi bilan yashab, kurash 
olib bordilar.

Film namoyishi yakunida 
kinoasar ijodkorlariga hurmat-ehti-
rom ko‘rsatildi.

Istam IBROHIMOV
(“Xalq so‘zi”).

Milliy qadriyatlarimizni o‘zida 
mujassam qilgan hunarmand-
chilik namunalari har bir kishida 
o‘zgacha zavq va shavq uyg‘otadi. 
Ayniqsa, xorijlik mehmonlarning 
milliy kashtachiligimizning betak-
ror an’analarini ifoda etgan na-
munalar, xususan, atlas, adras va 
boshqa qo‘l mehnati buyumlariga 
qiziqishi nihoyatda yuqori.

Bundan tashqari, sud-huquq 
islohotlari yangi konstitutsiyaviy makonga 
uyg‘unlashtiriladi. Bu jarayonda sud 
va huquqni muhofaza etuvchi organlar 
faoliyatini inson huquqlari, erkinliklari va 
qonuniy manfaatlarini himoya qilishga 
yo‘naltirish ustuvor vazifa hisoblanadi. 
Huquqiy ta’sir choralarini qo‘llashda 
mutanosiblikni ta’minlash bo‘yicha 
konstitutsiyaviy prinsipni ro‘yobga 
chiqarish maqsadida qonun hujjatlaridagi 
150 dan ortiq ana shunday choralar to‘liq 
qayta ko‘rib chiqiladi.

Jumladan, ayrim qilmishlarni 
jinoyatlar toifasidan chiqarish va 
jazo turlarini o‘zgartirish, fuqaroviy-
huquqiy munosabatlardan kelib 
chiqadigan ma’muriy javobgarlikni 
bekor qilish borasida huquqiy islohotlar 
amalga oshiriladi. Yangi tahrirdagi 
Konstitutsiyamizda qat’iy belgilab 
qo‘yilganidek, insonning sha’ni va qadr-

qimmati daxlsiz bo‘lib, uning huquqlari va 
qonuniy manfaatlariga zid keladigan har 
qanday harakatlarga qarshi kurashish, 
hech shubhasiz, eng dolzarb vazifalardan 
biridir. 

Ushbu yo‘nalishda asosiy 
e’tibor bunday holatlarning oldini 
olishga qaratilgan samarali huquqiy 
mexanizmlarni joriy etishga, shuningdek, 
Oliy Majlisning Inson huquqlari bo‘yicha 
vakili, Bolalar ombudsmani va inson 
huquqlari bo‘yicha boshqa milliy institutlar 
faoliyatini takomillashtirishga qaratiladi. 
Barcha islohotlarda inson va uning 
manfaatlari markaziy o‘rinda turishi va 
xalqimiz farovonligi hamda qulay hayot 
kechirishini ta’minlash davlat organlari 
uchun bosh maqsad bo‘ladi.

Davlatimiz rahbarining 8-dekabr — 
O‘zbekiston Respublikasi Konstitutsiyasi 
qabul qilinganining 31-yillik bayrami 
munosabati bilan yo‘llagan tabrigida 
qayd etilganidek, so‘nggi yillarda shu 
maqsadda 300 ga yaqin davlat xizmatlari 
to‘liq raqamlashtirildi va aholiga 50 
milliondan ortiq xizmatlar ko‘rsatildi. 
Bu esa jamiyatda korrupsiya va tanish-
bilishchilik holatlarining kamayishiga 
olib keldi. Shu bois fuqaro va davlat 
o‘rtasidagi munosabatlarda mavjud 
byurokratik to‘siqlarni keskin qisqartirish 
hamda ushbu jarayondagi korrupsiyaviy 
omillarni bartaraf qilish bo‘yicha ishlar 
izchil davom ettirilishi ta’kidlandi. 

Jamiyatda aholining huquqiy 
madaniyatini yuksaltirish, Konstitut-
siya bergan imkoniyatlardan to‘g‘ri va 
oqilona foydalana olishni o‘rgatish is-
lohotlar samaradorligini ta’minlashning 
bosh vositasidir. Shu maqsadda “Yangi 
O‘zbekiston — ma’rifiy jamiyat” kon-
sepsiyasi asosida konstitutsiyaviy ta’lim 
masalasiga ham alohida e’tibor qara-
tiladi. Bu borada parlament tomonidan 
Konstitutsiyani o‘qib-o‘rganish bo‘yicha 

milliy faoliyat dasturi qabul qilingan. 
Asosiy Qonunni o‘rganishni bolalar 

bog‘chasidan boshlash, barcha 
darajadagi ta’lim muassasalari, 
aholining turli qatlamlari, ayniqsa, davlat 
xizmatchilari ushbu jarayonga to‘liq jalb 
etilishi ko‘zda tutilmoqda. Shuning uchun 
davlat xizmatiga ishga kirishda yangi 
tahrirdagi Konstitutsiya asoslari bo‘yicha 
imtihonlar o‘tkazish tizimi amalda 
tatbiq etiladi. Konstitutsiya va qonun 
ustuvorligini ta’minlashda davlat organlari 
va mansabdor shaxslarning jamoatchilik 
oldidagi hisobdorligini oshirish muhim 
ahamiyatga ega. Bu masalada fuqarolik 
jamiyati institutlarini qo‘llab-quvvatlashga 
alohida e’tibor beriladi. 

Aslida, dunyoda Konstitutsiya 
yaratilishidan maqsad ham inson 
huquqlarini amalga oshirish uchun 
kafolatlarni ta’minlash, insonni davlat, uning 
mansabdor shaxslarining huquqqa zid xatti-
harakatlaridan himoya qilish hisoblangan. 

Binobarin, 1789-yilgi Inson va 
fuqaro huquqlari bo‘yicha fransuz 
deklaratsiyasida qaysiki jamiyatda 
inson huquqlari kafolatlari, xususan, 
hokimiyatlar bo‘linishi ta’minlanmagan 
ekan, bunday jamiyat Konstitutsiyaga ega 
bo‘lmaydi, deb belgilangan edi. Demak, 
Konstitutsiyada nima himoya qilinishiga 
qarab, mazkur davlatning qanday davlat 
ekanini bilib olish mumkin ekan. Zotan, 
Konstitutsiya boshqa hujjatlardan o‘zining 
oliy yuridik kuchga egaligi, barcha 
darajadagi organlardan ustunligi, fuqaro, 

jamiyat va davlat oldiga maqsad qo‘yishi 
bilan farqlanadi.

Shu bois Bosh qomus barchani yanada 
jipslashtirishi, fuqarolar unda o‘z orzu-
umidlarini, huquq va manfaatlarini, ta’bir 
joiz bo‘lsa, dardu muammolariga yechimni 
ko‘rishi kerak. Bunda, ayniqsa, millati, tili, 
dinidan qat’i nazar, u yosh bolami, o‘quvchi 
yoki talabami, keksa, ayol yoki nogironligi 
bor shaxs, migrant yoxud xorijdagi 
vatandosh, hatto mahkum va sudlangan 
shaxslar “Bu — mening Konstitutsiyam!” 
deb baralla ayta olishi shart.

Konstitutsiya to‘g‘ridan-to‘g‘ri ishlashi, 
odamlar o‘zining kundalik hayotida, 
oilasida, mahallasida uning ta’sir kuchini 
sezishi kerak. Yaqin tariximizda oddiy 
fuqaro ba’zan formali amaldorning 
oldida o‘zini himoya qilishi uchun hech 
qanday asoslarga tayana olmagan 
kunlar ham bo‘ldi. U kunlarga boshqa 
umuman qaytmaslik uchun ishonchli 
konstitutsiyaviy kafolatlar belgilandi. 

ASOSIY QONUNIMIZNING HAYOTBAXSH KUCHI

Mushohada

Shu yil 30-aprel kuni bo‘lib o‘tgan umumxalq referendumida xalqimiz 
o‘zining yuksak siyosiy ongi, huquqiy madaniyati va dunyoqarashini 
namoyon etib, yangi tahrirdagi Konstitutsiyani yakdillik bilan qabul qildi. 
Asosiy Qonunimizda mamlakatimiz rivojlanishining siyosiy-huquqiy asoslari 
yaratilib, aholi farovonligini ta’minlash, fuqarolar huquqlari, erkinliklari 
hamda manfaatlari himoyasi kafolatlandi. O‘zbekistonning besh ustuni 
— suveren, demokratik, huquqiy, ijtimoiy va dunyoviy davlat ekani qat’iy 
belgilab qo‘yildi, uning mazmuni tubdan takomillashtirilib, yangi bob va 
moddalar bilan boyitildi.

Muxtasar aytganda, yangi tahrirdagi Konstitutsiyamizda hozirgi zamon ruhi, Vatani-
miz oldida turgan eng muhim muammolar yechimiga qaratilgan normalar o‘z ifodasini 
topdi, desak, ayni haqiqatdir. Inson qadri, sha’ni daxlsiz ekani, hech narsa uni kamsit-
ish uchun asos bo‘lishi mumkin emasligi belgilangani esa fuqarolarning yorug‘ istiqbol-
ga ishonchini yanada orttirdi.

Abdumutalib DADAJONOV,
Toshkent viloyati adliya boshqarmasi boshlig‘i,  

darajali adliya maslahatchisi.

Premyera

“ARMON” 
HUJJATLI 

FILMI 
TAQDIMOTI

Bugun nafaqat yurtimiz, 

balki butun dunyoda jadidchilik 

harakatini o‘rganishga, uning 

mazmun-mohiyatini anglashga 

bo‘lgan qiziqish ortmoqda. 

Yaqinda Toshkent shahrida ilk 

bor “Jadidlar: milliy o‘zlik, istiqlol 

va davlatchilik” mavzuida xalqaro 

anjuman o‘tkazilgani ham fikrimiz 

tasdig‘idir. 

«YANGI YIL SOVG‘ALARI» KO‘RGAZMASI 
TASHKIL ETILDI

Binobarin, ko‘rgazma orqali 
ko‘p asrlik bebaho ma’naviy va 
madaniy merosimiz, milliy qadri-
yatlarimizni dunyoga namoyon 
etish, qolaversa, sohani yanada 
rivojlantirish, hunarmandlarga 
yangi bozorlarga kirib borishlariga 
ko‘maklashish maqsad qilingan.

— Mohir ustalarimiz yaratgan 
go‘zal va bejirim mahsulotlar, xus-

usan, zargarlik va kashtachilik, 
qo‘l mehnatining yuksak namu-
nalari bilan nafaqat yurtdoshlar-
imiz, balki xorijlik mehmonlar ham 
tanishsin, degan niyatda ushbu 
ko‘rgazma tashkil etildi, — deydi 
Respublika “Hunarmand” uyush-
masi raisi o‘rinbosari Bobur Man-
surov. — Zotan, milliy hunarman-
dlik mahsulotlari xalqimizning boy 
qadriyat va an’analarini dunyoga 
keng tanitishning o‘ziga xos vosi-
tasidir. Bunday yarmarkalar gav-
jum va har tomonlama qulay joy-
larda tashkillashtirilyapti. 

Ko‘rgazmadan hunarni san’at 

darajasiga ko‘targan yigirma-
dan ziyod usta-hunarmandlarn-
ing kashtachilik, miniatyura, 
rang-tasvir, naqqoshlik, zargarlik, 
yog‘och o‘ymakorligi kabi ishlari 
tomoshabinlar e’tiboriga havola 
etilayotir. Yangi yil bayrami ol-
didan uyushtirilgan ushbu sav-
do-ko‘rgazmadagi bejirim buyum-
lar o‘zining fusunkorligi, naqshlar 
jilosi bilan san’at ixlosmandlarin-
ing ko‘zini quvnatib, hamyurtlarim-
iz va chet ellik sayyohlarni o‘ziga 
tortmoqda.

F. XUDOYBERDIYEV
(“Xalq so‘zi”).

Bayram shukuhi

Poytaxtimizda “Hunarmand” uyushmasi tomonidan “Yangi yil 
sovg‘alari” respublika hunarmandchilik mahsulotlari ko‘rgazma-
savdosi tashkil etildi.

DOLZARB MAVZU

TEJAMKORLIK — YARIM RIZQ 

riya ota-onasini deb ko‘chaga 
chiqqan bo‘lsa, demak, u Alloh 
yo‘lida, agar u o‘zining iffatini 
saqlash uchun chiqqan bo‘lsa 
ham, u Alloh yo‘lida. Ammo 
o‘zini ko‘z-ko‘z qilish, maqtanish 
uchun chiqqan bo‘lsa, u holda 
shayton yo‘lida bo‘ladi”, dedilar 
(Imom Tabaroniy rivoyati).

Insonlar rizq topish va kasb 
qilish borasida bir necha toifaga 
bo‘linadi. Masalan, bir toifa insonlar 
rizq topish uchun kasb qilish o‘rni-
ga odamlardan tilanib kun ko‘rishni, 
tilanchilikni o‘zlari uchun tirikchilik 
manbaiga aylantirib olgan. Dini-
miz tilanchilik qilishdan qaytargan 
bo‘lib, bu borada yuqoridagi hadis 
vorid bo‘lgan. 

Boshqa bir hadisda aytilishicha, 
ansoriylardan bir kishi Payg‘ambar 
sollallohu alayhi vasallamning old-
ilariga tilanchilik qilib keladi. Ra-
sululloh sollallohu alayhi vasallam 
undan: “Uyingda biror narsang 
bormi?” deb so‘radilar. U: “Ha, 
ostimizga solib o‘tiradigan bo‘yra 
va suv ichadigan xumchamiz bor”, 
dedi. Rasululloh sollallohu alay-
hi vasallam: “Ularni olib kel”, 
dedilar. Olib kelgach, Rasululloh 

sollallohu alayhi vasallam ularni 
qo‘llariga olib: “Bu ikkisini kim 
sotib oladi?” deb so‘radilar. Bir 
kishi: “Men bir dirhamga olaman”, 
dedi. Rasululloh sollallohu alay-
hi vasallam: “Kim bir dirhamdan 
ko‘proq beradi?”, deb ikki-uch 
marta takrorladilar. Boshqa bir 
kishi: “Men ikki dirhamga sotib 
olaman”, dedi. Rasululloh ikki dir-
hamga sotib, pulni ansoriyga ber-
dilar va: “Bir dirhamiga oilangga 
taom sotib ol, ikkinchisiga esa 
bolta sotib olib oldimga kelgin”, 
dedilar. Boltani sotib olib kelgach, 
Rasululloh sollallohu alayhi vasal-
lam unga yog‘ochdan sop yasab 
berdilar va: “Endi borib o‘tin terib 
sotgin va o‘n besh kun mening 
ko‘zimga ko‘rinma”, dedilar. O‘n 
besh kun o‘tin terib, sotib o‘n dir-
ham daromad qildi. Unga kiyim-ke-
chak va taom sotib oldi. Shunda 
Rasululloh sollallohu alayhi vasal-
lam unga: “Mana bu ishing qiyo-
mat kuni yuzingda tilanchilikning 
asaridan dog‘ paydo bo‘lishidan 
ko‘ra yaxshiroqdir. Tilanchilik 
faqat uch kishiga mumkin: o‘ta 
qashshoq kishiga, nochor qa-
rzdor kishiga va zimmasida tov-
on to‘lash majburiyati bo‘lgan 
kishiga”, dedilar (Imom Abu Dovud 
va Imom Termiziy rivoyati).

Ikkinchi toifa kishilar kasb qil-
ish, rizq topish ekan deb haloli-
dan haromini farqlamaydi. Bunday 

kishilar oxir-oqibat bajargan ish-
laridan pushaymon bo‘lib, hasratu 
nadomatda qolishlari aniq. Chunki 
haromdan topilgan moldan baraka 
qochadi, bunday kishilarning eh-
soni qabul, duosi ijobat bo‘lmaydi. 
Ulamolardan birlari bunday degan: 
“Garchi ibodat vaqtida ustundek 
qotib tursang-da, to qorningga 
kirayotgan luqmangga e’tibor 
bermaguningcha ibodatingdan 
foyda yo‘q”. 

Uchinchi toifa kishilar kasb qil-
ishda halol yo‘lni tutadi va topay-
otgan molu davlatlarida Allohning 
haqqini ham ado etadi. 

Insonning qilayotgan halol kasbi, 
garchi odamlarning nazarida haqir, 
birovlar mensimaydigan daraja-
da bo‘lsa-da, o‘zgalardan tilanib, 
boshqalarga boqimanda bo‘lishdan 
yaxshiroq. Zero, inson o‘zgalarga 
qaram bo‘lmaslik bilan o‘z or-no-
musini asraydi. Umar ibn Xattob 
raziyallohu anhu aytadi: “Eng past 
kasbni qilish ham odamlardan tilan-
chilik qilib yurishdan yaxshiroqdir. 
Men bir odamni ko‘rib, uning ko‘rin-
ishiga havasim kelsa, uning nima 
kasb qilishini so‘rayman. Shunda 
menga: u ishlamaydi, deb aytishsa, 
nazarimdan qoladi” (Imom Ibn Ab-
dulbar rivoyati).

Inson kasb qilar ekan, top-
gan molu davlatini tejab, iqtisod 
qilib sarflashni ham bilishi lozim. 
Payg‘ambarimiz sollallohu alay-

hi vasallam: “(Nafaqada) o‘rt-
acha bo‘lgan kishi hech ham 
kambag‘al bo‘lmaydi”, deganlar 
(Imom Tabaroniy va Imom Doraqut-
niy rivoyati).

Abdulloh ibn Mas’ud raziyallo-
hu anhudan rivoyat qilingan marfu 
hadisda Rasululloh sollallohu alay-
hi vasallam: “Iqtisod qilgan kimsa 
faqirlik ko‘rmas, isrof qilish bilan 
ko‘p mol ham qolmas”, deganlar 
(Imom Abu Shayx Asbahoniy ri-
voyati).

Abdulmalik ibn Marvon qizi 
Fotimani Umar ibn Abdulazizga 
nikohlab berayotganida: “Qizim-
ga qancha nafaqa berasan?” deb 
so‘radi. Shunda Umar ibn Abdu-
laziz: “Ikki gunohning o‘rtasidagi 
savobni”, deb javob berdi va quy-
idagi oyatni o‘qidi: “Ular ehson qil-
ganlarida isrof ham, xasislik ham 
qilmaslar, (tutgan yo‘llari) buning 
o‘rtasida — mo‘tadildir” (Furqon 
surasi, 67-oyat). Demak, barcha 
sohada bo‘lgani kabi iqtisodiy jab-
hada ham mo‘tadillikka rioya etish 
kerak bo‘ladi.

Alloh taolo barchamizni haloldan 
kasb qilib, haromdan hazarlan-
ishga, oziga qanoatli bo‘lib, ko‘pi-
ni o‘zgalar bilan baham ko‘rishga 
muyassar qilsin! 

Jaloliddin domla HAMRO-
QULOV,

O‘zbekiston musulmonlari 
idorasi raisi o‘rinbosari.

Islom dini musulmonlarga rizqini halol mehnat qilib 

topishga va oila ahlini nafaqa bilan ta’minlashga targ‘ib 

etgan. Shunga binoan, har bir musulmon o‘zi uchun munosib 

kasb tanlashi va shu kasbi orqali rizqini istamoqligi lozim. 

Kitob javoningizga

“Inson kapitalining shakllanishida 
ta’lim va ilm-fanning roli”

Mazkur monografiya XX 
asrning oxiri va XXI asrning 
boshida dunyodagi eng 
qimmatbaho boylikka aylangan 
inson kapitali hamda uni 
shakllantirishda ta’lim va ilm-
fanning ahamiyati haqidadir.

To‘plam B.Usmonov,  M.Qodi-
rov va J.Eltazarov hammuallifligi-
da chop etilgan. Unda Yangi  
To‘plam B. Usmonov, M. Qodirov va 
J. Eltazarov hammuallifligida chop etil-
gan. Unda Yangi O‘zbekistonning tara-
qqiyot strategiyasida belgilab berilgan 
inson kapitalini rivojlantirishda uzluksiz 
ta’lim va innovatsion fan xodimlari old-
ida turgan vazifalarni bajarish bo‘yicha 
fikr-mulohazalar bayon qilingan.

Monografiya oliy ta’lim muassasal-
ari professor-o‘qituvchilariga, doktorant 
va mustaqil izlanuvchilarga, talabalarga 
va umumta’lim maktablari o‘qituvchilari-
ga mo‘ljallangan. 

O‘zbekistonning taraqqiyot strate-
giyasida belgilab berilgan inson kapi-
talini rivojlantirishda uzluksiz ta’lim va 
innovatsion fan xodimlari oldida turgan 
vazifalarni bajarish bo‘yicha fikr-mulo-
hazalar bayon qilingan.

Monografiya oliy ta’lim muassas-
alari professor-o‘qituvchilariga, dok-
torant va mustaqil izlanuvchilarga, 
talabalarga va umumta’lim maktablari 
o‘qituvchilariga mo‘ljallangan. 

“Surur”
Serjilo hayot, betakror va 

jilvakor tabiat har qanday 
kishiga yashash va yaratish 
uchun rag‘bat, surur beradi. 

Shoir ahli ham o‘zi tug‘ilib 
o‘sgan zamini, odamlaridan 
kuch, ilhom olib, his-tuyg‘ul-
ari qanotida parvoz qiladi. 
Badiiy so‘z, ilohiy idrok asos-
ida munavvar olamini yarata-
di. Unda ko‘ngil, ezgulik, ishq 
va xayol yashaydi. Odam 
va olam munosabati, qalb 
tug‘yonlari, hayot evrilishlari 
jilolanadi.

Toshpo‘lat O‘rxunning 
“Surur” nomli kitobidagi 

samimiy va sohir she’rlar 
sehridan ana shularni his eta-
siz. Hayotingizdagi beg‘ubor 
damlar, huzurbaxsh kunlarni 
eslab, Vatan sarhadlari va 
fasllarining atrini tuyasiz.

Ushbu kitob she’rsevarlar 
uchun ajoyib tuhfa bo‘ldi, de-
sak, adashmaymiz.

“Oyati sabz”
Mazkur to‘plamdan o‘rin olgan 

rang-barang she’rlar turli yillarda 
yozilgan bo‘lib, ularda farzandning 
Vatanga bo‘lgan muhabbati, 
o‘z jigarbandi boshida parvona 
onaizorning mehri ufurib turadi. 

Yurakdagi kechinmalar, 
pok tuyg‘u va samimiy hislar 
ranglarini jam aylagan she’r 
suratidagi sirli ohanglarga, 
shuningdek, shoir Muham-
mad Shodiyning hayrat, 
hayajon va ruhiy holatiga 

hassos kitobxon loqayd qar-
amaydi.

Ushbu to‘plam kitob javo-
ningizdan munosib o‘rin egal-
lashiga ishonamiz.

“Xalq so‘zi”.


